
ПАЁМИ ПАЁМИ 

Ҳамватанони азиз!
Муҳтарам аъзои Маҷлиси миллӣ ва 

вакилони Маҷлиси намояндагон!
Паёми Президенти мамлакат ба 

мақоми олии қонунбарори кишвар 
дар соли барои мардуми шарифи 
Тоҷикистон воқеан таърихӣ – сиюмин 
солгарди истиқлолу озодии Ватани ази-
замон пешниҳод мегардад.

Тавре ки кулли ҳамватанони азизи 
мо, инчунин, ҳар яки шумо – вакилони 
муҳтарам ва ҳозирини гиромӣ медонед, 
соли 2020 барои сокинони сайёра, аз 
ҷумла Тоҷикистони мо яке аз солҳои аз 
ҳар лиҳоз вазнин буд.

Дар натиҷаи паҳн шудани бемории 
сироятии коронавирус ва вобаста ба 
он, босуръат паст рафтани фаъолнокии 
иқтисодӣ ва афзоиши бесобиқаи бекорӣ 
вазъияти сайёра боз ҳам печида гардида, 
ба буҳрони бисёр шадиди иқтисодиву 
молиявӣ ва иҷтимоӣ рӯ ба рӯ омад.

Имрӯз дар дунё амалан давлат ва 
соҳае нест, ки аз таъсири буҳрон эмин 
монда бошад.

Мувофиқи арзёбии коршиносони 
байналмилалӣ чунин буҳрони шадиду 
фарогир дар сад соли охир бори аввал 
ба миён омада, боиси таназзули ҷиддии 
иқтисодиёти ҷаҳон гардид.

Пайомадҳои пандемия ба 
иқтисодиёти кишварҳои ҷаҳон, аз 
ҷумла ба рушди иқтисоди миллӣ, буҷети 
давлатӣ, гардиши савдои хориҷӣ, қурби 
асъори миллӣ, инчунин, ба фаъолияти 
корхонаҳои саноативу муассисаҳои хиз-
матрасонии мо низ таъсири манфии ху-
дро расонида истодаанд.

Яъне мо соли 2020 дар вазъияти бо-
шиддати иқтисодиву молиявии ҷаҳонӣ 
фаъолият карда, бо вуҷуди мушкилоти 
пешомада, ҷиҳати пешгирӣ намудани 
пайомадҳои буҳрон ва ҳифзи амнияти 
иқтисодии мамлакат як қатор чораҳои 
фавриро роҳандозӣ кардем.

Дар навбати аввал, бо дарназардошти 
коҳиш ёфтани даромади буҷет, афзоиши 
талаботи маблағгузорӣ, пеш аз ҳама, ба 
соҳаҳои иҷтимоӣ, аз ҷумла тандурустӣ ва 
дигар хароҷоти пешбининашуда буҷети 
давлатиро барои соли 2020 бознигарӣ 
карда, ба нишондиҳандаҳои қисми да-
ромад, хароҷот ва касри он тағйироти 
дахлдор ворид намудем.

Аз ҷумла ба соҳаи тандурустӣ барои 
хариди доруворӣ ва таҷҳизоти тиббӣ, 
бунёди беморхонаҳои муваққатӣ ва 
дастгирии кормандони тиб аз буҷети 
давлат 1 миллиарду 600 миллион сомонӣ 
маблағҳои иловагӣ равона карда шуданд.

Дар кишвар барои табобати пурра ва 
саривақтии шахсони гирифтори бемо-
рии сироятии КОВИД – 19 беш аз 30 
беморхона бо 7000 кат ва 5400 нафар 
табибону кормандони тиббӣ сафарбар 

гардиданд.
Илова бар ин, дар 92 муассисаи 

тиббӣ 16 ҳазор кат омода карда шуд.
Бо мақсади дастгирии гурӯҳҳои осе-

бпазири ҷомеа ва соҳибкорони ватанӣ 
тибқи Фармони Президенти мамлакат 
аз 5 июни соли 2020 сабукиҳои зиёди ан-
дозиву қарзӣ ва имтиёзу ҷубронпулиҳо 
ба маблағи умумии беш аз 450 миллион 
сомонӣ пешниҳод карда шуданд.

Илова бар ин, дар соли 2020 аз 
ҷониби ташкилотҳои қарзии кишвар 
ҷиҳати коҳиш додани таъсири пандемия 
ба зиёда аз 260 ҳазор нафар муштариён 
ба маблағи 2 миллиарду 300 миллион 
сомонӣ имтиёзҳои вобаста ба қарздорӣ 
пешниҳод гардида, ба соҳибкорони 
истеҳсолӣ 4 миллиард сомонӣ қарз дода 
шуд, ки ин нишондиҳанда нисбат ба 
соли 2019–ум ду фоиз зиёд мебошад.

Барои беҳтар намудани шароити 
иҷтимоии аҳолӣ аз 1-уми сентябри соли 
2020 нафақа, музди меҳнати кормандо-
ни ташкилоту муассисаҳои буҷетӣ ва 
стипендияҳо 15 фоиз, маоши кормандо-
ни мақомоти ҳифзи ҳуқуқ ва хизматчиё-
ни ҳарбӣ 10 фоиз зиёд гардида, нафақаи 
гурӯҳи маъюбоне, ки ба нигоҳубин ниёз 
доранд, 50 фоиз зиёд карда шуд.

Бо мақсади ҳифзи амнияти 
озуқавории кишвар ва афзун намудани 

ҳаҷми истеҳсоли маҳсулоти худӣ майдо-
ни кишти асосӣ ва такрории зироатҳои 
кишоварзӣ дар масоҳати даҳҳо ҳазор 
гектар афзоиш дода шуд.

Бо вуҷуди таъсири манфии омилҳои 
зикршуда, дар натиҷаи амалӣ гар-
дидани тадбирҳои таъхирнопазир аз 
ҷониби Ҳукумати кишвар устувории 
нишондиҳандаҳои макроиқтисодӣ таъ-
мин гардида, дар самти беҳтар намудани 
сатҳу сифати зиндагии аҳолӣ тамоюлҳои 
мусбат нигоҳ дошта шуданд.

Иқтисодиёти кишвар дар соли 2020-
ум 4,5 фоиз афзоиш ёфта, ҳаҷми маҷмӯи 
маҳсулоти дохилӣ ба 82,5 миллиард 
сомонӣ баробар гардид.

Дар ин давра 9,7 фоиз афзоиш ёфта-
ни ҳаҷми истеҳсоли маҳсулоти саноатӣ, 
кишоварзӣ 8,8 ва гардиши савдои хориҷӣ 
0,8 фоиз, аз ҷумла содирот дар ҳаҷми 
19,8 фоиз заминаи рушди иқтисоди ки-
шварро ба вуҷуд овард.

Хусусан, истеҳсоли маҳсулоти озуқа 
нисбат ба соли 2019-ум 28,3 фоиз афзо-
иш ёфт, ки ба беҳтар таъмин гардидани 
бозори дохилӣ бо маҳсулоти истеҳсоли 
ватанӣ мусоидат намуд.

Ба соҳаҳои гуногуни иқтисоди миллӣ 
дар ҳаҷми умумии беш аз 5,4 миллиард 
сомонӣ сармояи хориҷӣ, аз ҷумла 1,3 
миллиард сомонӣ сармояи мустақими 

хориҷӣ ҷалб карда шуд.
Соли гузашта 300 коргоҳу корхонаи 

нави саноатӣ бо беш аз 6500 ҷойи корӣ, 
157 муассисаи таҳсилоти миёнаи умумӣ 
ва биноҳои иловагӣ барои 63 ҳазор на-
фар хонанда, 108 муассисаи тиббӣ ва 
ба масоҳати беш аз 1,2 миллион метри 
мураббаъ манзили истиқоматӣ сохта, ба 
истифода дода шуданд.

Дар ин давра зиёда аз 193 ҳазор ҷойи 
кори доимӣ ва мавсимӣ ташкил карда 
шуда, даромади пулии аҳолӣ 10 фоиз 
афзоиш ёфт.

Пасандозҳо дар низоми бонкии 
кишвар дар соли 2020 –ум 17,2 фоиз 
афзуда, 11,4 миллиард сомониро таш-
кил карданд, ки ин гувоҳи зиёд шудани 
даромади аҳолӣ ва эътимоди мардум ба 
ташкилотҳои қарзӣ мебошад.

Соли 2020 дар саросари кишвар 
18300 иншооти истеҳсолӣ, иҷтимоӣ ва 
фарҳангии ба истиқболи ҷашни сисо-
лагии истиқлол банақшагирифташуда, 
ки бештари онҳо иншооти соҳаҳои ма-
ориф, тандурустӣ ва варзиш мебошанд, 
бунёд ва ба истифода супорида шуда, бо 
ҳамин роҳ даҳҳо ҳазор ҷойи нави корӣ 
муҳайё карда шуданд.

Бо истифода аз фурсат, ба хур-
ду бузурги Тоҷикистон, аз ҷумла ба 
соҳибкорону шахсони саховатманд ба-
рои фаъолияти софдилона ба хотири 
ободиву пешрафти Ватани маҳбубамон 
миннатдории самимӣ баён менамоям.

Соли 2020-ум, ҳамчунин, бо 
рӯйдодҳои басо муҳимму хотирмони худ 
ба таърихи давлатдории миллии мо во-
рид гардид.

Дар ин сол мо ҷашнҳои 5500-солагии 
Саразми бостонӣ ва 700-солагии Камо-
ли Хуҷандиро дар асоси қарори созмо-
ни бонуфузи байналмилалии ЮНЕСКО 
таҷлил кардем.

Ҳамчунин, бо иштироки фаъолонаи 
халқи азизамон соли гузашта ду чора-
бинии бисёр муҳимми сиёсӣ, якум – 
интихоботи вакилони Маҷлиси намо-
яндагон, маҷлисҳои маҳаллии вакилони 
халқ ва дуюм – интихоботи Президенти 
Ҷумҳурии Тоҷикистон дар фазои сулҳу 
оромӣ, суботи комили сиёсӣ ва ваҳдати 
миллӣ баргузор гардид.

Вобаста ба таҳаввулоти босуръа-
ти ҷаҳони имрӯза ва таъсири манфии 
онҳо Ҳукумати мамлакатро зарур аст, ки 
фаъолияти худро дар самти муқовимат 
ба таҳдиду буҳронҳо, ташаккули им-
конияту захираҳои молиявии ба рушд 
нигаронидашуда, таъмин намудани 
гуногунсамтии иқтисодиёт, густари-
ши раванди рақамикунонӣ, дастрасии 
молиявию дастгирии соҳибкорӣ, ҳалли 
масъалаҳои иҷтимоии аҳолии кишвар, 
омодагӣ ба пайомадҳои тағйирёбии 
иқлим ва гузариш ба иқтисоди «сабз» 
тақвияти бештар бахшад.

ПАЁМИ ПАЁМИ 

Яъне дар шароити зудтағйирёбанда 
ва вазъи шиддатноки ҷаҳони муосир 
мо бояд, қабл аз ҳама, ба иқтидору 
имкониятҳои дохилии кишвар такя 
карда, барои рушди устувори иқтисодӣ, 
ҳифзи амнияти озуқаворӣ ва ҳимояи 
саломатии шаҳрвандон боз ҳам бештар 
талош намоем.

Дар ин самт, пеш аз ҳама, зарур аст, 
ки дар соли 2021 истифодаи самараноки 
имконияту захираҳои мавҷуда, ба кор 
андохтани иқтидорҳои нав ва фаъол 
гардонидани иқтидорҳои амалкунан-
да, ҷалби сармояи ватаниву хориҷӣ 
тақвият бахшида, дар ин замина иҷрои 
нишондиҳандаҳои пешбинишуда, хусу-
сан, доир ба афзоиши маҷмӯи маҳсулоти 
дохилӣ дар сатҳи на камтар аз 7 фоиз 
ва ҳалли проблемаҳои рӯзмарраи аҳолӣ 
таъмин карда шавад.

Вакилони муҳтарам!
Дар ҳафт соли охир ҳаҷми умумии 

даромади буҷети давлатӣ аз 14,6 милли-
ард сомонии соли 2014 то 23,6 миллиард 
сомонӣ дар соли 2020 афзоиш ёфт.

Соли 2020 ҳиссаи хароҷоти соҳаҳои 
иҷтимоӣ дар ҳаҷми умумии хароҷоти 
буҷети давлатӣ ба 50 фоиз баробар гардид.

Бо вуҷуди ин, масъалаҳои гузари-
ши пурра ба стандартҳои байналми-
лалии ҳисоботи молиявӣ ва низоми 
маблағгузории электронӣ, аз ҷумла ни-
зоми хариди электронии давлатӣ то ҳанӯз 
ҳал нагардидаанд ва мо дар ин самт аз 
талаботи замона қафо монда истодаем.

Бо мақсади танзими муносибатҳо дар 
самти пешбурди баҳисобгирии муҳосибӣ 
ва ҷалби сармояи мустақим ба вазоратҳои 
молия, саноат ва технологияҳои нав, Ку-
митаи давлатии сармоягузорӣ ва идораи 
амволи давлатӣ, Кумитаи андоз ва дигар 
мақомоти назоратӣ супориш дода меша-
вад, ки барои ҷорӣ намудани стандартҳои 
байналмилалии ҳисоботи молиявӣ ва 
аз аудити ҳарсолаи ҳатмӣ гузаштани 
субъектҳои дорои манфиати умум ва ди-
гар субъектҳои хоҷагидорӣ чораҳои бетаъ-
хир андешанд.

Қобили зикр аст, ки дороиҳои низо-
ми бонкӣ аз 311 миллион сомонии соли 
2000–ум ба беш аз 26 миллиард сомонӣ 
дар соли 2020 расонида шуданд.

Дар соли сипаришуда аз ҷониби 
ташкилотҳои қарзӣ ба соҳаҳои гуногу-
ни иқтисоди кишвар қариб 10 миллиард 
сомонӣ қарз дода шуд, ки нисбат ба соли 
2019–ум 4,6 фоиз зиёд мебошад.

Вале ин нишондиҳанда барои расидан 
ба ҳадафҳои рушди кишвар қонеъкунанда 
нест.

Зикр бояд кард, ки ҳанӯз ҳам ноки-
фоя будани ҳаҷми қарздиҳӣ ба соҳаҳои 
иқтисоди миллӣ, низоми сусти идо-
ракунии корпоративӣ, зиёд будани 
хавфҳои амалиётӣ ва қарзӣ, боқӣ мон-
дани қарзҳои ғайрифаъол, кофӣ набу-
дани ҷалби сармоя ба низоми бонкӣ ва 
таъсиси намояндагии бонкҳои хориҷӣ 
ҷиҳати беҳтар намудани маблағгузории 
корхонаҳои истеҳсолӣ аз ҷумлаи 
камбудиҳое мебошанд, ки бояд ҳарчи 
зудтар бартараф карда шаванд.

Аз ин лиҳоз, Бонки миллӣ санадҳои 
меъёрии ҳуқуқии дахлдорро бо дарна-
зардошти таҷрибаи муосири ҷаҳонӣ ба 
талабот мутобиқ сохта, раванди идора-
кунии корпоративиро дар ташкилотҳои 
қарзии молиявӣ ва тадриҷан афзоиш 
додани сармояи ойинномавии онҳоро 
таъмин намояд.

Дар ин раванд, бояд якҷо бо 
ташкилотҳои қарзӣ оид ба беҳтар наму-
дани сифати дороиҳои низоми бонкӣ, 
афзоиш додани пешниҳоди қарзҳои 
дарозмуддат ба соҳибкорони истеҳсолӣ 
ва фаъол намудани низоми рейтин-

ги миллӣ барои ташкилотҳои қарзӣ ва 
ширкатҳои суғурта тадбирҳои зарурӣ 
андешида шаванд.

Бонки миллӣ ва ташкилотҳои қарзӣ 
барои ба низоми бонкӣ ҳарчи беш-
тар ҷалб кардани сармояи дохиливу 
хориҷӣ бо роҳандозии технологияҳои 
молиявию инноватсионӣ васеъ наму-
дани хизматрасониҳои бонкӣ ва дар 
ин замина якҷо бо вазорату идораҳои 
дахлдор пурра ҷорӣ кардани амалиёти 
ғайринақдӣ, аз ҷумла ҷиҳати аз байн 
бурдани омилҳои инсонӣ ҳангоми 
ҳисоббаробаркуниҳои пулӣ бо аҳолӣ 
ҳамаи чораҳои заруриро амалӣ намоянд.

Беҳтар гардонидани фазои сармо-
ягузориву соҳибкорӣ ва ҷалби сармо-
яи мустақим барои таъмин намуда-
ни рушди устувори иқтисоди миллӣ 
яке аз самтҳои афзалиятноки сиёсати 
иқтисодии мо ба ҳисоб меравад.

Бинобар ин, роҳбарони Кумитаи 
давлатии сармоягузорӣ ва идораи ам-
воли давлатӣ, дигар вазорату идораҳо, 
раисони вилоятҳо ва шаҳру ноҳияҳо ва-
зифадоранд, ки фаъолияти худро оид ба 
ҷалби сармояи мустақим, боз ҳам беҳтар 
гардонидани фазои сармоягузорӣ ва 
рушди соҳибкорӣ, бахусус, ҷиҳати ҷорӣ 
кардани расмиёти электронии баррасӣ 
ва пешниҳоди иҷозатномаҳо, ҳуҷҷатҳои 
иҷозатдиҳӣ ва сертификатҳо барои 
фаъолияти соҳибкорӣ ва дар ин раванд 
бартараф намудани омилҳои субъективӣ 
густариш диҳанд.

Ба мақомоти зикршуда супориш 
дода мешавад, ки минбаъд барасмият-
дарории фаъолияти сармоягузориро та-
вассути пурра ҷорӣ намудани низоми 
электрониву рақамӣ амалӣ созанд ва 
фаъолияти марказҳои хизматрасони-
ро ба соҳибкорону сармоягузорон дар 
шаҳру ноҳияҳои кишвар ба роҳ монанд.

Дар шароити кунунӣ рушди 
технологияҳои рақамӣ шарти асосии 
рақобатнокии иқтисодӣ ба шумор ме-
равад.

Татбиқи барномаҳои қабулнамудаи 
мо барои гузаштан ба ин раванд 
қонеъкунанда нестанд ва зарур аст, ки 
чораҳои ба ташаккули шароит барои 
тақвияти соҳаи рақамикунонӣ мусои-
даткунанда андешида шаванд.

Бо мақсади таҳкими асосҳои ин-
ститутсионалии иқтисоди рақамӣ, 
рушди инфрасохтори иттилооти-
ву коммуникатсионӣ дар тамоми 
қаламрави кишвар, рақамикунонии 
соҳаҳои иқтисоди миллӣ ва вусъатбах-
шии раванди амалӣ намудани “ҳукумати 
электронӣ” ба Ҳукумати мамлакат ва 
сохтору мақомоти дахлдор супориш 
дода мешавад, ки доир ба таъсис додани 
Агентии инноватсия ва технологияҳои 
рақамии назди Президенти Тоҷикистон 
чораҷӯӣ намоянд.

Илова бар ин, бо мақсади фароҳам 
овардани шароити мусоид барои ҷалби 
сармояи шаҳрвандон ба иқтисоди 
миллӣ пешниҳод менамоям, ки соли 
ҷорӣ дар Ҷумҳурии Тоҷикистон бино-
бар қонунигардонии маблағҳо ва дигар 
дороиҳо афв гузаронида шавад.

Ба Ҳукумати мамлакат супориш 
дода мешавад, ки вобаста ба татбиқи 
пешниҳоди мазкур санадҳои дахлдори 
меъёрии ҳуқуқиро таҳия ва қабул на-
мояд.

Инчунин, барои аз байн бурда-
ни ҳолатҳои санҷиши ғайриқонунӣ 
ё дахолат ба фаъолияти сармоягузо-
рону соҳибкорон Кумитаи давлатии 
сармоягузорӣ ва идораи амволи дав-
латиро зарур аст, ки якҷо бо вазора-
ту идораҳои марбута дар муҳлати 
кӯтоҳтарин лоиҳаи санади меъёрии 

ҳуқуқии дахлдорро таҳия ва ба Ҳукумати 
мамлакат пешниҳод созад.

Вазорати молия вазифадор кар-
да мешавад, ки якҷо бо дигар вазорату 
идораҳо таҳияи лоиҳаи Кодекси андоз-
ро дар таҳрири нав бо дарназардошти 
сабук гардонидани пешбурди фаъоли-
яти соҳибкорӣ, бахусус, соҳибкории 
истеҳсолӣ ба анҷом расонида, то моҳи 
март ба Ҳукумат пешниҳод намояд.

Ҳукумати мамлакат бахши хусуси-
ро дар «Стратегияи миллии рушд барои 
давраи то соли 2030» ҳамчун неруи пеш-
барандаи рушди босуботи иқтисодӣ, во-
ситаи асосии таъмин кардани ҳадафҳои 
миллӣ ва дар ин замина муҳайё намудани 
шароит ҷиҳати зиндагии арзандаи мардум 
муайян кардааст.

Дар раванди хусусигардонии моли-
кияти давлатӣ ва амалисозии лоиҳаҳои 
инфиродии таҷдиди сохтори субъектҳои 
инҳисори табиӣ ва корхонаҳои азими 
давлатӣ то 90 фоизи дороиҳои давлатӣ ба 
бахши хусусӣ дода шуданд.

Дар натиҷаи дастгирии пайвастаи дав-
лату Ҳукумат ҳоло бахши хусусӣ бома-
ром инкишоф ёфта, имрӯз саҳми он дар 
маҷмӯи маҳсулоти дохилӣ беш аз 70 фоиз, 
дар таъмини аҳолӣ бо ҷойи корӣ 68 фоиз 
ва даромадҳои андозӣ ба буҷети давлат 80 
фоизро ташкил медиҳад.

Ҳоло барои рушди соҳаҳои мухталифи 
иҷтимоиву иқтисодии кишвар 70 лоиҳаи 
давлатии сармоягузорӣ ба маблағи уму-
мии қариб 40 миллиард сомонӣ татбиқ 
шуда истодааст.

Танҳо дар соли 2020–ум 29 созишно-
маи сармоягузории давлатӣ ба маблағи 
10 миллиард сомонӣ ба имзо расонида 
шуд, ки барои беҳтар намудани ҳифзи 
иҷтимоии аҳолӣ, хизматрасониҳои тиббӣ, 
бунёди иншооти соҳаи маориф, рушди 
деҳот, сохтмону барқарорсозии роҳҳо ва 
иншооти энергетикӣ равона гардидааст.

Аз соли 2013 то имрӯз аз ҷониби 
Ҳукумати мамлакат бо ширкатҳои вата-
ниву хориҷӣ 17 созишнома оид ба сар-
моягузории мустақим ба имзо расонида 
шудааст, ки дар доираи онҳо 15 корхонаи 
нави истеҳсолӣ ба маблағи умумии зиёда 
аз 10 миллиард сомонӣ бунёд гардида, 
беш аз ҳафт ҳазор нафар сокинони мам-
лакат бо ҷойи кори доимӣ таъмин карда 
шудаанд.

Дар робита ба ин, зарур аст, ки 
корҳо дар самти бунёди корхонаҳои 
металлургӣ, маъдантозакунӣ, истихроҷ 
ва то маҳсулоти ниҳоӣ коркард наму-
дани металлҳои ранга ва қиматбаҳо, 
рушди саноати мошинсозӣ, нассоҷӣ, 
хӯрокворӣ ва дорусозӣ вусъат бахшида 
шаванд.

Ҳозирини гиромӣ!
Баъди ба даст овардани 

соҳибистиқлолӣ сиёсати давлат дар 
соҳаи саноат комилан тағйир ёфта, 
таваҷҷуҳи асосӣ ба тақвияти истеҳсолот 
ва содироти маҳсулоти тайёр бо роҳи во-
рид намудани технологияҳои нав, исти-
фодаи ҳарчи бештари манбаъҳои ашёи 
хоми маҳаллӣ, коркарди пурраи он ва 
истифодаи васеи захираҳои меҳнатӣ ра-
вона карда шуд.

Дар натиҷа танҳо дар панҷ соли охир 
дар дохили кишвар ба маблағи умумии 
беш аз 44 миллиард сомонӣ маҳсулоти 
ивазкунандаи воридот истеҳсол карда 
шуд, ки боиси хеле коҳиш ёфтани воба-
стагии бозори истеъмолӣ аз маҳсулоти 
воридотӣ гардид.

Бо мақсади тадриҷан зиёд кардани 
ҳаҷми истеҳсоли маҳсулоти саноатии 
рақобатнок мо саноатикунонии бо-
суръати кишварро ҳадафи чоруми миллӣ 
эълон намудем.

Дар робита ба ин, ба вазоратҳои са-

ноат ва технологияҳои нав, тандурустӣ 
ва ҳифзи иҷтимоии аҳолӣ ва Кумитаи 
давлатии сармоягузорӣ ва идораи ам-
воли давлатӣ супориш дода мешавад, 
ки бо мақсади таъмин намудани руш-
ди саноати дорусозӣ ва омода кардани 
мутахассисони дорои малакаи балан-
ди истифодаи технологияҳои муосири 
дорусозӣ тадбирҳои фаврӣ ва мушаххас 
андешанд.

Тоҷикистон дорои захираҳои бойи 
маъданиву ғайримаъданӣ, аз қабили 
металлҳои сиёҳ, ранга, қиматбаҳо, но-
дир, сангҳои худҷило ва ороишӣ, ан-
гишт ва монанди инҳо мебошад, ки 
ҳаҷми тасдиқшудаи онҳо садҳо милли-
ард сомониро ташкил медиҳад.

Имрӯз дар Тоҷикистон беш аз 600 
кон ва 800 зуҳурот кашф ва омӯхта шу-
дааст, ки дорои зиёда аз 60 навъи ашёи 
хоми маъданиву ғайримаъданӣ мебо-
шад.

Ҳоло ҳамагӣ 27 фоизи захираҳои 
зикршуда истихроҷ ва коркард шуда 
истодааст, ки чунин ҳолат барои рас-
идан ба ҳадафи чоруми стратегии мо 
қонеъкунанда нест.

Бинобар ин, зарур аст, ки Саридораи 
геология корҳоро дар самти омӯзиши 
геологӣ, гузаштан ба стандартҳои бай-
налмилалии ҳисоби захираҳо, истифода, 
азнавбарқароркунӣ ва ҳифзи захираҳои 
ашёи минералӣ, инчунин, назорати 
равандҳои хатарноки геологӣ ва мони-
торинги обҳои зеризаминӣ тақвият бах-
шад.

Ҷиҳати рушди саноати маъдан ва ди-
гар соҳаҳои саноати коркард ба Саридо-
раи геология якҷо бо вазорату идораҳои 
марбута супориш дода мешавад, ки 
дар асоси таҳлили захираҳо ва дараҷаи 
омӯзиши геологии онҳо лоиҳаи Барно-
маи давлатии рушди соҳаи геологияро 
барои солҳои 2021 – 2030 таҳия ва ба 
Ҳукумати кишвар пешниҳод намоянд.

Соли 1991 дар кишвар ҳамагӣ 358 
корхонаи саноатӣ ба қайд гирифта шуда 
буд.

Танҳо соли 2020-ум 300 корхонаву 
коргоҳҳои нави саноатӣ бо зиёда аз 6500 
ҷойи корӣ сохта, ба истифода дода шу-
данд.

Дар натиҷа соли гузашта шумораи 
корхонаҳои саноатӣ ба 2274 расида, 
тибқи ҳадафҳои муайянгардида дар ҳафт 
соли оянда ба зиёда аз 3500 расонида 
мешавад, яъне беш аз 54 фоиз афзоиш 
меёбад.

Аз ин лиҳоз, роҳбарони Вазора-
ти саноат ва технологияҳои нав, дигар 
вазорату идораҳо, вилоятҳо ва шаҳру 
ноҳияҳо вазифадор карда мешаванд, ки 
бо мақсади татбиқи бемайлони саноати-
кунонии босуръати кишвар мушкилоти 
ҷойдоштаи соҳаро давра ба давра ҳаллу 
фасл намоянд.

Вазоратҳои рушди иқтисод ва сав-
до, саноат ва технологияҳои нав, мао-
риф ва илм дар самти ташкили низоми 
самараноки тайёр намудани мутахас-
сисон ва бозомӯзии онҳо дар дохил ва 
хориҷи кишвар, инчунин, оид ба таъси-
си маҷмааҳои саноатии илмӣ, аз ҷумла 
паркҳои инноватсиониву технологӣ 
чораҷӯӣ намоянд.

Бо ин мақсад, ҳамасола шумораи 
донишҷӯён ва мутахассисоне, ки ба 
муассисаҳои таълимии хориҷи кишвар 
барои таҳсил ва такмили ихтисос фири-
стода мешаванд, ду баробар зиёд карда 
шавад.

Дар давраи соҳибистиқлолии кишвар 
ҷиҳати ҳалли мушкилоти соҳаи энер-
гетика ва рушди он 34 лоиҳаи давлатии 
сармоягузорӣ ба маблағи 57,2 миллиард 
сомонӣ амалӣ карда шудааст.

ПРЕЗИДЕНТИ ЉУМЊУРИИ ТОЉИКИСТОН, ПЕШВОИ МИЛЛАТ МУЊТАРАМ ПРЕЗИДЕНТИ ЉУМЊУРИИ ТОЉИКИСТОН, ПЕШВОИ МИЛЛАТ МУЊТАРАМ 
ЭМОМАЛӢ РАЊМОН БА МАЉЛИСИ ОЛИИ ЉУМЊУРИИ ТОЉИКИСТОН «ДАР ЭМОМАЛӢ РАЊМОН БА МАЉЛИСИ ОЛИИ ЉУМЊУРИИ ТОЉИКИСТОН «ДАР 
БОРАИ САМТЊОИ АСОСИИ СИЁСАТИ ДОХИЛӢ ВА ХОРИЉИИ ЉУМЊУРӢ»БОРАИ САМТЊОИ АСОСИИ СИЁСАТИ ДОХИЛӢ ВА ХОРИЉИИ ЉУМЊУРӢ»

26.01.2021, ШАЊРИ ДУШАНБЕ26.01.2021, ШАЊРИ ДУШАНБЕ

ПАЁМИ ПАЁМИ 

Ҳоло дар ин самт боз 17 лоиҳаи дав-
латии сармоягузорӣ ба маблағи 16,4 
миллиард сомонӣ татбиқ гардида исто-
дааст.

Дар ин давра зиёда аз 2000 мегаватт 
иқтидорҳои нав ба кор андохта, ҳаҷми 
истеҳсоли неруи барқ аз 17 миллиард 
киловатт – соати соли 1991 ба 21 мил-
лиард киловатт – соат дар соли 2019 
афзоиш дода шуд.

Ҳукумати Тоҷикистон азм дорад, ки 
бо мақсади дар ояндаи наздик таъмин 
намудани истиқлоли энергетикӣ, бо 
неруи барқ пурра қонеъ сохтани тала-
боти аҳолӣ ва иқтисоди миллӣ бунёду 
таҷдиди як силсила иншооти хурду бу-
зурги ҳаётан муҳимро вусъат бахшад.

Ҳоло ба маблағи умумии 11,3 мил-
лиард сомонӣ корҳо оид ба таҷдиди 
неругоҳҳои барқи обии «Норак», 
«Сарбанд», «Қайроққум» ва дар дои-
раи лоиҳаи «КАСА – 1000» сохтмони 
хатҳои интиқоли барқи 500 – киловол-
та ва зеристгоҳҳо идома дошта, бунё-
ди неругоҳи барқи обии «Себзор» дар 
ноҳияи Роштқалъаи Вилояти Мухтори 
Кӯҳистони Бадахшон оғоз гардидааст.

Соли ҷорӣ неругоҳи барқи обии 
“Сарбанд” ба маблағи беш аз 1,5 мил-
лиард сомонӣ пурра таҷдид гардида, 
ба истифода супорида мешавад, ки бо 
иқтидори 270 мегаватт, яъне аз иқтидори 
имрӯзааш 110 мегаватт зиёд фаъолият 
хоҳад кард.

Инчунин, соли ҷорӣ сохтмони хат-
ти интиқоли барқи 500 – киловол-
та аз неругоҳи барқи обии «Роғун» то 
зеристгоҳи конвертории «Сангтӯда», 
ки имконияти содироти барқро зиёд 
менамояд ва корҳо доир ба навсозӣ 
ҷиҳати кам кардани талафоти неруи 
барқ ва ҷорӣ намудани низоми муосири 
баҳисобгирии он дар шаҳрҳои Душан-
бе, Бохтар, Кӯлоб, Панҷакент, Истарав-
шан, Исфара, Конибодом, Бӯстон ва 
ноҳияи Данғара ба маблағи 2,4 милли-
ард сомонӣ оғоз мегарданд.

Бо вуҷуди ин, дар самти таъмини 
доимиву устувори неруи барқ як сил-
сила масъалаҳои муҳимми ҳалталаб 
вуҷуд доранд, ки истифодаи самарано-
ку сарфакоронаи барқ аз ҷумлаи ҳамин 
масъалаҳо мебошад.

Аз ин рӯ, Вазорати энергетика ва 
захираҳои об ва ширкатҳои соҳаро за-
рур аст, ки якҷо бо вазорату идораҳо 
ва дигар сохторҳои марбута вобаста ба 
ҳалли масъалаву мушкилоти соҳа, хусу-
сан, дар бобати баҳисобгирии истеҳсол 
ва истеъмоли барқ, кам кардани талафот 
ва истифодаи таҷҳизоти барқии камма-
сраф тадбирҳои амалиро роҳандозӣ на-
моянд.

Муҳтарам аъзои Маҷлиси миллӣ ва 
вакилони Маҷлиси намояндагон!

Солҳои охир соҳаи роҳу нақлиёт низ 
бомаром рушд намуда, дар натиҷа мо ба 
яке аз ҳадафҳои стратегии худ – раҳоӣ 
аз бунбасти коммуникатсионӣ ноил гар-
дидем.

Бо ин мақсад, дар солҳои 
соҳибистиқлолӣ дар соҳаи нақлиёти ки-
швар 53 лоиҳаи давлатии сармоягузорӣ 
ба маблағи 20,3 миллиард сомонӣ амалӣ 
гардида, беш аз 2200 километр роҳҳои 
дорои аҳаммияти байналмилалӣ бунёд 
ва ба истифода дода шуданд.

Корҳои дар соҳа анҷомдодашуда им-
коният фароҳам оварданд, ки мавқеи 
Тоҷикистон дар раддабандии ҷаҳонии 
сифати роҳҳо, ки ҳамасола аз ҷониби 
таҳқиқоти байналмилалии “Ҳисоботи 
ҷаҳонии рақобатпазирӣ” гузаронида ме-
шавад, дар зарфи ду соли охир 20 зина 
беҳтар гардида, тибқи арзёбии Форуми 
ҷаҳонии иқтисодӣ дар байни 141 давла-
ти ба таҳқиқот фарогирифташуда зинаи 

50–умро ишғол намуд.
Дар ин раванд, мо бояд солҳои на-

здик боз зиёда аз 1500 километр роҳҳои 
байналмилалиро сохта, ба истифода су-
порем.

Имрӯзҳо дар соҳаи нақлиёт татбиқи 
15 лоиҳаи давлатии сармоягузорӣ ба 
маблағи умумии 8 миллиард сомонӣ 
идома дошта, соли ҷорӣ татбиқи 4 
лоиҳаи давлатии сармоягузорӣ ба анҷом 
мерасад.

Дар доираи онҳо қитъаҳои Душанбе 
– Қизилқалъаи шоҳроҳи мошингарди 
Душанбе – Бохтар бо харҷи 1,6 миллиард 
сомонӣ, Кӯлоб – Шамсиддин Шоҳин ва 
Шкев – Қалъаихумби шоҳроҳи Кӯлоб 
– Қалъаихумб бо арзиши лоиҳавии 780 
миллион сомонӣ ва роҳи мошингарди 
Кӯлоб – Муъминобод ба маблағи қариб 
250 миллион сомонӣ сохта, ба истифода 
дода мешаванд.

Ҷиҳати сохтмону таҷдиди инфрасох-
тори нақлиётиву коммуникатсионӣ ва 
бунёди долонҳои транзитии нақлиётӣ 
соли равон татбиқи боз 10 лоиҳаи давла-
тии сармоягузорӣ ба маблағи умумии 8 
миллиард сомонӣ оғоз мегардад.

Дар доираи ин лоиҳаҳо сохтмони 
роҳи Обигарм – Нуробод, қитъаҳои 
Қалъаихумб – Ванҷи шоҳроҳи Душан-
бе – Қулма, Қизилқалъа – Бохтари 
шоҳроҳи Душанбе – Бохтар, роҳҳои 
мошингарди Ҳулбук – Темурмалик – 
Кангурт ва Бохтар – Данғара, Хуҷанд 
– Конибодом, сохтмони пулҳо аз бо-
лои дарёҳои Панҷ дар мавзеи Коку-
ли ноҳияи Фархор ва дарёи Ғунд дар 
шаҳри Хоруғ, таҷдиди роҳи мошингард 
ва бунёди долонҳои зидди тарма дар 
мавзеи Барсеми ноҳияи Шуғнон амалӣ 
карда мешавад.

Соли ҷорӣ лоиҳакашии роҳҳои мо-
шингарди Данғара – Гулистон ва Гули-
стон – Кӯлоб пурра ба анҷом расонида, 
соли 2022 сохтмони онҳо оғоз мегардад.

Вобаста ба ин, вазоратҳои 
нақлиёт, молия ва Кумитаи давлатии 
сармоягузорӣ ва идораи амволи дав-
латиро зарур аст, ки дар муҳлатҳои 
муқарраршуда ва бо сифати баланд 
амалӣ гардидани лоиҳаҳои сармоягузо-
рии соҳа ва истифодаи технологияҳои 
муосирро таъмин намоянд.

Вазорати нақлиёт бояд якҷо бо ди-
гар вазорату идораҳо тақвияти инфра-
сохтори нақлиётӣ, ташаккули долонҳои 
нақлиётии транзитӣ, баромад ба 
бандарҳои баҳрӣ, бунёди терминалҳои 
наздисарҳадӣ ва марказҳои логистикиро 
таъмин намояд.

Ҳозирини муҳтарам!
Тибқи таҳлилҳо рушди миёнаи со-

лонаи истеҳсоли маҳсулоти кишоварзӣ 
дар давоми солҳои 1997 – 2020–ум 7,3 
фоизро ташкил дода, ҳаҷми он дар ин 
давра 5 баробар афзоиш ёфтааст.

Имтиёзҳои барои рушди соҳаҳои 
чорводорӣ, парандапарварӣ ва 
моҳипарварӣ пешниҳодшуда ба рушди 
соҳаҳои зикршуда такони ҷиддӣ бахши-
данд.

Масалан, соли 2020 шумораи 
корхонаҳои парандапарварӣ ба 181 рас-
ида, нисбат ба соли 2017-ум 2,7 баробар 
зиёд гардидааст.

Дар соли 2020 истеҳсоли гӯшти па-
ранда нисбат ба соли 2017-ум 4,5 баро-
бар афзудааст ва истеҳсоли тухм қариб 
як миллиард донаро ташкил дода, 5,5 
баробар зиёд шудааст.

Шумораи хоҷагиҳои моҳипарварӣ 
соли 2020-ум нисбат ба соли 2017-ум 
35 фоиз зиёд шуда, истеҳсоли моҳӣ дар 
давраи муқоисашаванда 2,3 баробар 
афзудааст.

Воридоти гӯшт ба кишвар аз 10700 
тоннаи соли 2014 то 180 тонна дар соли 

2020 коҳиш ёфтааст, яъне қариб 60 баро-
бар кам шудааст.

Ҳаҷми воридоти гӯшти паранда дар 
соли 2020 нисбат ба соли 2017 зиёда аз 3 
баробар коҳиш ёфтааст.

Соли 2020 нисбат ба соли 1991 
истеҳсоли ғалладонагиҳо қариб 5 баро-
бар, картошка 7,7, сабзавоту зироатҳои 
полезӣ 4 ва мева 3 баробар зиёд шудааст.

Дар давраи соҳибистиқлолӣ барои 
рушди соҳаи кишоварзӣ, аз ҷумла бунё-
ду азнавсозии инфрасохтори обрасонӣ, 
азхудккунии заминҳои нав, беҳтар 
гардонидани ҳолати мелиоративии 
заминҳо, таъминоти соҳаи кишоварзӣ 
бо техникаи зарурӣ, тухмиҳои аълоси-
фат ва дастрасии субъектҳои хоҷагидор 
ба маблағгузорӣ 22 лоиҳаи сармоягузо-
рии давлатӣ дар ҳаҷми беш аз 5,4 мил-
лиард сомонӣ татбиқ шудааст. Ҳоло дар 
кишвар боз 7 лоиҳаи дигар ба маблағи 
2,4 миллиард сомонӣ амалӣ гардида 
истодааст.

Дар доираи татбиқи барномаҳои 
соҳавӣ майдони боғу токзори кишвар 
ба беш аз 200 ҳазор гектар расонида шу-
дааст, ки нисбат ба соли 1991–ум 2,2 
баробар зиёд мебошад.

Яъне дар замони соҳибистиқлолӣ 
дар кишвар зиёда аз 112 ҳазор гектар 
боғу токзори нав бунёд гардидааст, ки 
ҳоло дар ҳифзи амнияти озуқавории 
мамлакат, бо ҷойи корӣ таъмин наму-
дани аҳолӣ, рушди содирот ва бо ашёи 
хом таъмин кардани саноати хӯрокворӣ 
нақши назаррас бозида истодааст.

Бо ин мақсад, минбаъд афзоиш до-
дани истеҳсоли маҳсулоти кишоварзӣ 
бисёр муҳим буда, истифодаи самарано-
ки обу заминҳои корам, технологияҳои 
инноватсионӣ ва агротехникаи пешраф-
та, аз ҷумла бунёди боғҳои интенсивӣ 
бояд таъмин карда шавад.

Вобаста ба ин, роҳбарони вилоятҳо 
ва шаҳру ноҳияҳо, хоҷагиҳои деҳқонӣ, 
ҳар як кишоварз ва ҳар як оиларо зарур 
аст, ки истифодаи самараноки замин, 
пеш аз ҳама, заминҳои наздиҳавлигиву 
президентӣ, захира кардану истифодаи 
тухмиҳои аълосифат ва бо ҳамин роҳ 
гирифтани то се ҳосилро, махсусан, дар 
соли 2021 таъмин намоянд.

Натиҷаи заҳмати софдилонаи ки-
шоварзон ва чораҳои амалинамудаи 
Ҳукуматро мо имрӯз дар фаровонии 
маҳсулоти истеҳсоли худӣ дида истода-
ем.

Бо дарназардошти вазъи мураккаби 
ҷаҳони имрӯза мо минбаъд низ бояд тар-
зе кор кунем, ки ба ҳар гуна мушкилоти 
эҳтимолӣ омода бошем ва нагузорем, ки 
мардумамон аз норасоии маводи ғизоӣ 
танқисӣ ва муҳтоҷӣ кашанд.

Бо мақсади дастгирии давлатии ки-
шоварзони мамлакат ва таъмини фа-
ровонии бозори истеъмолӣ пешниҳод 
менамоям, ки тамоми кишоварзони 
мамлакат барои як сол, яъне соли 2021 
аз пардохти андози ягонаи замин озод 
карда шаванд.

Ҳукумати кишвар барои дарёф-
ти сарчашмаҳои иловагӣ барои 
пӯшонидани манбаи андози мазкур 
чораҷӯӣ намояд.

Ҳамзамон бо ин, вазоратҳои 
кишоварзӣ, молия, рушди иқтисод ва 
савдо, кумитаҳои давлатии сармоягузорӣ 
ва идораи амволи давлатӣ, идораи замин 
ва геодезӣ ҷиҳати ҷалби сармояи дохилӣ 
ва хориҷӣ барои рушди соҳа, ташкили 
марказҳои логистикӣ ва тибқи талабо-
ти бозор ва стандартҳои байналмилалии 
сифат ба роҳ мондани коркард, басту 
банд ва содироти маҳсулоти кишоварзӣ 
бояд чораҳои қатъӣ андешанд.

Имрӯз дар ҷаҳон соҳаи сайёҳӣ яке 

аз соҳаҳои пешбарандаи иқтисодиёт ва 
бо суръати баланд рушдёбанда ба ҳисоб 
меравад.

Бо дарки мавқеи ин соҳа дар иқтисоди 
миллӣ мо рушди соҳаи сайёҳиро яке 
аз самтҳои афзалиятнок муайян карда, 
солҳои 2019 – 2021-умро «Солҳои руш-
ди деҳот, сайёҳӣ ва ҳунарҳои мардумӣ» 
эълон намудем.

Таҳлилҳо нишон медиҳанд, ки 
соли 2018 бори нахуст дар замони 
соҳибистиқлолӣ шумораи сайёҳон 
қариб ба 1 миллиону 200 ҳазор нафар 
расида, нисбат ба соли 2017-ум 2,6 баро-
бар зиёд шудааст.

Дар соли 2019 аз шумораи уму-
мии шаҳрвандони хориҷие, ки ба 
Тоҷикистон омадаанд, 1 миллиону 260 
ҳазор нафарашон сайёҳон буданд.

Тайи солҳои 2018 – 2020-ум дар 
кишвар 145 ширкати нав иҷозатномаи 
фаъолият гирифта, дар ин муддат, дар 
маҷмӯъ, 224 ширкат ба бозори сайёҳӣ во-
рид гардид.

Дар заминаи ташаббусҳои зи-
кргардида ва имтиёзҳои дар ин самт 
пешниҳоднамудаи Ҳукумати мамлакат 
фаъолияти бахши хусусӣ густариш пайдо 
карда, шумораи меҳмонхонаҳо ва дигар 
инфрасохтори хизматрасонӣ зиёд шуд ва 
ин тадбирҳо ба рушди деҳот, хусусан, дар 
хатсайрҳои сайёҳӣ таъсири мусбат рас-
ониданд.

Зарур аст, ки ин раванд боз ҳам густа-
риш дода шавад.

Дар ин раванд, Тоҷикистон ба қатори 
даҳ кишвари ҷолибтарин барои бозди-
ди сайёҳон, ба даҳгонаи кишварҳои 
беҳтарини сайёҳии пиёдагардӣ, ба 
панҷгонаи беҳтарин аз рӯи низоми соддаи 
пешниҳоди раводид ва шоҳроҳи Помир 
ба даҳ роҳи зеботарини дунё шомил шуда, 
пойтахти мамлакат – шаҳри Душанбе ба 
даҳгонаи мавзеъҳои бехатар аз рӯи таъми-
ни амният ворид гардид.

Бо вуҷуди ин ҳама ва бо дарназардо-
шти соли ҷамъбастии ташаббуси «Солҳои 
рушди деҳот сайёҳӣ ва ҳунарҳои мардумӣ», 
Кумитаи рушди сайёҳӣ, дигар сохтору 
мақомоти марбута, аз ҷумла роҳбарони 
вилоятҳо ва шаҳру ноҳияҳо вазифадор кар-
да мешаванд, ки доир ба афзоиш додани 
саҳми соҳаи сайёҳӣ дар рушди иқтисоди 
кишвар ва ҳалли масъалаҳои иҷтимоӣ ба-
рои ба меъёрҳои байналмилалӣ мутобиқ 
намудани хизматрасониҳо, дарёфти 
роҳҳои нави ташкили инфрасохтори 
сайёҳӣ, ҷалби ҳарчи бештари сайёҳони 
дохиливу хориҷӣ, бахусус, рушди сайёҳии 
дохилӣ чораҳои аввалиндараҷа андешанд.

Муҳтарам вакилони халқ!
Ҳалли масъалаҳои иҷтимоӣ, яъне 

соҳаҳои илму маориф ва тандурустӣ 
ҳамеша дар меҳвари сиёсати давлату 
Ҳукумати мамлакат қарор дорад.

Соли гузашта дар кишвар 157 муасси-
саи таҳсилоти миёнаи умумӣ, ибтидоӣ, 
миёнаи касбӣ ва синфхонаҳои иловагӣ 
барои 63000 ҷойи нишаст бунёд ва ба 
истифода супорида шуданд.

Умуман, аз соли 1991 то ба имрӯз дар 
мамлакат 3020 иншооти соҳаи маориф 
бо зиёда аз 1 миллиону 300 ҳазор ҷойи 
нишаст сохта, ба истифода супорида шу-
дааст.

Мо барои беҳтар кардани сатҳу сифати 
таълим дар ҳамаи зинаҳои таҳсилот бояд 
тамоми шароити заруриро муҳайё карда, 
дар ин раванд масъулияти падару модар, 
аҳли ҷомеа ва омӯзгоронро боз ҳам баланд 
бардорем.

Дар ин ҷода муассисаҳои типи 
нави замони истиқлол – мактабҳои 
президентӣ ва литсею гимназияҳо пеш-
саф буда, ҳар сол беш аз 97 фоизи хат-
мкунандагони ин муассисаҳо сазовори 
номи донишҷӯи муассисаҳои таҳсилоти 
олии кишвар ва хориҷ аз он мегарданд.

ПРЕЗИДЕНТИ ЉУМЊУРИИ ТОЉИКИСТОН, ПЕШВОИ МИЛЛАТ МУЊТАРАМ ПРЕЗИДЕНТИ ЉУМЊУРИИ ТОЉИКИСТОН, ПЕШВОИ МИЛЛАТ МУЊТАРАМ 
ЭМОМАЛӢ РАЊМОН БА МАЉЛИСИ ОЛИИ ЉУМЊУРИИ ТОЉИКИСТОН «ДАР ЭМОМАЛӢ РАЊМОН БА МАЉЛИСИ ОЛИИ ЉУМЊУРИИ ТОЉИКИСТОН «ДАР 
БОРАИ САМТЊОИ АСОСИИ СИЁСАТИ ДОХИЛӢ ВА ХОРИЉИИ ЉУМЊУРӢ»БОРАИ САМТЊОИ АСОСИИ СИЁСАТИ ДОХИЛӢ ВА ХОРИЉИИ ЉУМЊУРӢ»

26.01.2021, ШАЊРИ ДУШАНБЕ26.01.2021, ШАЊРИ ДУШАНБЕ

ПАЁМИ ПАЁМИ 

Вазорати маориф ва илмро зарур аст, 
ки ташаббусу таҷрибаи ин мактабҳоро 
доир ба баланд бардоштани сатҳу сифа-
ти таълим дар ҳамаи муассисаҳои таъли-
мии кишвар васеъ татбиқ намояд.

Бо мақсади боз ҳам беҳтар карда-
ни сифати таълим дар Паёми соли гу-
заштаи Президент ба Маҷлиси Олӣ 
солҳои 2020-2040 «Солҳои омӯзиш ва 
рушди фанҳои риёзӣ, дақиқ ва табиӣ дар 
соҳаи илму маориф» эълон гардиданд ва 
ҷиҳати татбиқи ин ташаббус аз ҷониби 
Ҳукумати мамлакат нақшаи чорабиниҳо 
барои солҳои 2020-2025 қабул карда шуд.

Вазоратҳои молия, маориф ва илм, 
Академияи миллии илмҳо ва вазо-
рату кумитаҳое, ки дар сохторашон 
муассисаҳои таълимӣ доранд, вазифадор 
карда мешаванд, ки якҷо бо роҳбарони 
вилоятҳо ва шаҳру ноҳияҳо дар маври-
ди амалӣ намудани қарори зикршуда 
ба саҳлангорӣ роҳ надиҳанд ва ҷиҳати 
таҷҳизонидани кабинетҳои фанҳои риё-
зиву дақиқ ва табиӣ тадбирҳои фаврӣ 
андешида, аз натиҷаи корҳо ба Ҳукумати 
мамлакат гузориш диҳанд.

Илова бар ин, зарур мешуморам, ки 
ба хотири боз ҳам бештар ба омӯзиши 
илмҳои риёзиву дақиқ ва табиӣ ҷалб 
кардани наврасону чавонон, олимо-
ну муҳаққиқон ва устодону омӯзгорон 
ҳамасола озмуни ҷумҳуриявӣ зери унво-
ни «Илм – фурӯғи маърифат» гузарони-
да шавад.

Озмунҳои қаблӣ, аз ҷумла 
«Тоҷикистон – Ватани азизи ман» ва 
«Фурӯғи субҳи доноӣ китоб аст» як 
нуктаи бисёр муҳимро собит наму-
данд: дар байни наврасону ҷавонони мо 
истеъдодҳои нодир ба воя расида исто-
даанд, ки мо бояд онҳоро ҳамаҷониба 
дастгириву ҳавасманд гардонем.

Умедворам, ки дар озмуни навбатӣ 
истеъдодҳои наврасу ҷавон донишу 
маҳорати хешро санҷида, дар оянда ба-
рои пешрафти илмҳои риёзиву дақиқ ва 
табиӣ нақши арзишманд мегузоранд.

Бинобар ин, зарур аст, ки ташкил 
ва баргузории ин чорабинӣ дар сатҳи 
бисёр баланд ба роҳ монда, маблағи ба-
рои ҷоизаҳо пешбинигардида зиёд карда 
шавад.

Ҳамчунин, ба Ҳукумати мамла-
кат, Вазорати маориф ва илм, Маркази 
миллии тестӣ, ҳамаи сохтору мақомоти 
давлатӣ, аз ҷумла роҳбарони вилоятҳо ва 
шаҳру ноҳияҳо супориш дода мешавад, 
ки ғолибони озмунҳоро аз рӯи интихо-
би худашон ба муассисаҳои таҳсилоти 
олӣ бидуни имтиҳон қабул карда, барои 
ҳавасмандгардонии моддиву маънавии 
омӯзгорон ва падару модарони онҳо 
тадбирҳои иловагӣ андешанд.

Ҳадафи Роҳбари давлат аз ин 
ташаббусҳо баланд бардоштани сатҳи 
саводу маърифатнокии мардум ва дар 
навбати аввал, наврасону ҷавонон, 
тақвияти ҳисси миллӣ, ватандӯстиву 
ватанпарварӣ, ҳувияти миллӣ, арҷгузорӣ 
ва омӯхтани забон, таърих, фарҳанги бо-
стонии тоҷикон, тавсеаи доираи донишу 
ҷаҳонбинии илмиву техникӣ ва рушди 
илмҳои дақиқу табиӣ дар кишвар мебо-
шад.

Дар баробари ин, бояд гуфт, ки яке 
аз мушкилоти асосӣ дар соҳаи мао-
риф норасоии муассисаҳои таҳсилоти 
томактабӣ дар аксари шаҳру ноҳияҳо 
мебошад.

Соли гузашта ҳамагӣ 14 муассисаи 
томактабӣ барои 2520 кӯдак бунёд гар-
дидааст, ки ин нишондиҳанда ба тала-
боти рӯз ҷавобгӯ нест.

Аз ин рӯ, ба роҳбарони вазоратҳои 
маориф ва илм, рушди иқтисод ва савдо, 
молия, Кумитаи давлатии сармоягузорӣ 
ва идораи амволи давлатӣ, раисони 

вилоятҳо ва шаҳру ноҳияҳо супориш 
дода мешавад, ки бо ҷалби соҳибкорон ва 
дигар сарчашмаҳои маблағгузорӣ ҷиҳати 
бунёди кӯдакистонҳо ва марказҳои ин-
кишофи кӯдакон тадбирҳои заруриро 
роҳандозӣ карда, ба ин масъала бисёр 
ҷиддӣ ва бо масъулияти баланд муноси-
бат намоянд.

Чунонки борҳо хотирнишон кар-
да будам, то замони истиқлол дар 
Тоҷикистон ҳамагӣ 13 муассисаи 
таҳсилоти олии касбӣ бо 69000 донишҷӯ 
фаъолият мекард.

Имрӯз шумораи муассисаҳои 
таҳсилоти олии касбӣ ба 41, донишҷӯён 
ба 245 ҳазор ва бо иловаи донишҷӯёне, 
ки дар хориҷи кишвар таҳсил мекунанд, 
ба 285 ҳазор нафар расидааст.

Бо вуҷуди ин, таъкид месозам, ки аз 
ҷониби роҳбарони Вазорати маориф ва 
илм, муассисаҳои таҳсилоти олии касбӣ 
дар масъалаи қабули довталабон ва тар-
бияи кадрҳо, пеш аз ҳама, ба сифат эъ-
тибори аввалиндараҷа дода шавад.

Вазорати маориф ва илм, ҳамчунин, 
вазифадор карда мешавад, ки дар тамо-
ми зинаҳои таҳсилот – аз муассисаҳои 
томактабӣ сар карда, то гимназияву 
литсейҳо ва зинаҳои дигари таҳсилот ба 
таври ҳатмӣ омӯхтани забонҳои хориҷӣ, 
махсусан, забонҳои русиву англисӣ ва 
технологияҳои иттилоотиро ташкил 
карда, назорати қатъии сифати таъ-
лимро дар ин самт ба роҳ монад.

Таҳсили ҷавонон дар муассисаҳои 
таҳсилоти олии касбӣ ва илмии 
кишварҳои хориҷӣ яке аз ибтикороти 
муҳимми Ҳукумати мамлакат дар самти 
рушди илму маориф маҳсуб меёбад.

Ҳоло дар хориҷи кишвар зиёда аз 
40000 нафар донишҷӯ, магистр ва 
аспирантҳои мо ба таълим фаро гириф-
та шудаанд.

Мо бояд тавассути стипендияи бай-
налмилалии Президенти Ҷумҳурии 
Тоҷикистон «Дурахшандагон», 
барномаҳои байналмилалӣ ва дигар им-
коноти мавҷуда таҳсили ҷавонони бои-
стеъдодро дар хориҷи мамлакат вусъат 
бахшем.

Ба хотири ҳавасмандгардонии 
донишҷӯён ва муҳаққиқони ҷавон мо 
соли гузашта маблағ ва шумораи гиран-
дагони стипендияи президентиро хеле 
зиёд кардем.

Ҳамчунин, охири соли гузашта ба-
рои олимону омӯзгорони фанҳои риёзӣ, 
дақиқ ва табиӣ ҷоизаи махсуси давлатӣ 
таъсис дода шуд, ки ҳар сол 15 нафар 
беҳтаринҳо метавонанд соҳиби он гар-
данд.

Бо мақсади дастгирии давлатӣ ва 
тақвияти вазъи иҷтимоии донишҷӯёну 
магистрҳо ва аспиранту докторантҳо 
пешниҳод менамоям, ки стипендияи 
онҳо аз 1-уми сентябри соли 2021 ба ан-
дозаи 30 фоиз зиёд карда шавад.

Тибқи маълумот ҳар сол аз 
институтҳои Академияи миллии илмҳо, 
академияҳои соҳавӣ ва муассисаҳои 
таҳсилоти олии касбии кишвар то 500 на-
фар омӯзгорон ва олимону муҳаққиқон 
барои табодули таҷриба, бозомӯзӣ, 
таҳсил дар зинаҳои магистратура, аспи-
рантура ва докторантура сафарбар карда 
мешаванд, вале ин ҳоло ҳам кам аст.

Академияи миллии илмҳо, 
академияҳои соҳавӣ ва муассисаҳои 
таҳсилоти олии касбии кишварро за-
рур аст, ки ба ин масъала дар оянда низ 
диққати аввалиндараҷа диҳанд.

Вобаста ба ин, ба Вазорати маориф 
ва илм, Академияи миллии илмҳо ва Ва-
зорати рушди иқтисод ва савдо супориш 
дода мешавад, ки ҷиҳати ҳарчи бештар 
ба хориҷи кишвар фиристодани ҷавонони 
боистеъдоду лаёқатманд аз рӯи равияи 

илмҳои дақиқ, риёзӣ ва табиӣ «Барномаи 
тайёр кардани кадрҳои ҷавони илмӣ ба-
рои солҳои 2021 – 2030»–ро таҳия карда, 
дар муддати се моҳ ба Ҳукумати мамлакат 
пешниҳод намоянд.

Мо дар даврони соҳибистиқлолии 
кишвар пояҳои моддиву техникӣ, 
озмоишгоҳӣ ва кадрии муассисаҳои ил-
мии Академияи миллии илмҳоро пайва-
ста таҳким бахшида истодаем.

Масалан, агар соли 1991 дар зинаи 
аспирантураи Академияи миллии илмҳо 
ҳамагӣ 148 нафар ҷавонон таҳсил карда 
бошанд, соли 2020 шумораи онҳо ба 1200 
нафар расида, қариб 8 баробар зиёд шу-
дааст.

Шумораи аъзои Академияи миллии 
илмҳо низ ду баробар зиёд гардидааст.

Олимонро зарур аст, ки корҳои ил-
миву таҳқиқотиро дар доираи самтҳое, 
ки Ҳукумати мамлакат муайян кардааст, 
вусъат бахшида, дар рушди иқтисоди мил-
лии кишвар фаъолона саҳм гузоранд.

Дӯстони арҷманд!
Бо дарназардошти он ки тандурустӣ 

яке аз соҳаҳои муҳимтарини иҷтимоӣ 
мебошад, Ҳукумати Тоҷикистон дар 
даврони истиқлол маблағгузории соҳаи 
тандурустиро ҳамасола зиёд карда, то 2,1 
миллиард сомонӣ расонидааст.

Дар ин давра зиёда аз 1300 муассисаи 
нави тиббӣ бунёд гардида, қариб 25 ҳазор 
кадрҳои дорои маълумоти олӣ ва 147 ҳазор 
нафар кормандони миёнаи тиббӣ тайёр 
карда шудаанд.

Ҳоло дар соҳаи тандурустии кишвар 
қариб 110 ҳазор нафар кормандон фаъо-
лият мекунанд, ки аз онҳо 75 ҳазор на-
фарашон табибон ва кормандони миёнаи 
тиббӣ буда, беш аз 68 фоизро занон таш-
кил медиҳанд.

Бо истифода аз фурсат, ба ҳамаи кор-
мандони соҳаи тандурустӣ, махсусан, 
ба табибон ва ҳамшираҳои шафқат, ки 
дар шабу рӯзҳои авҷи бемории сироя-
тии коронавирус ба савганди касбии худ 
содиқ монда, барои табобати мардуми 
Тоҷикистон софдилона заҳмат кашиданд 
ва ҷони ҳазорон нафар ҳамватанонамонро 
аз марг наҷот доданд, бори дигар сипосу 
миннатдории самимӣ баён менамоям.

Ҳамчунин, ба кулли сокинони ки-
швар, ки дар чунин давраи душвору 
вазнин сабру таҳаммул нишон дода, ба 
воҳимаву таҳлука наафтоданд, баръакс, 
муттаҳид шуда, эҳтирому иззати 
ҳамдигарро ба ҷо оварданд, табибон ва 
оилаҳои онҳоро дастгирӣ карданд ва ба-
робари Ҳукумат заҳмат кашиданд, инчу-
нин, ба соҳибкорони ватандӯст ва дигар 
шахсони саховатпеша, ки ба муассисаҳои 
тандурустӣ, табибон ва оилаҳои камби-
зоат бо таҷҳизоти тиббӣ, доруворӣ ва 
маводи ғизоӣ кумак расониданд, сипоси 
бепоён мегӯям.

Мо имрӯз шукрона мекунем, ки аз 
оғози моҳи январ дар кишварамон бемо-
рии сироятии COVID-19 аз байн рафта-
аст.

Лекин ин чунин маънӣ надорад, 
ки мо ба саломатии худ ва атрофиёна-
мон бепарвоӣ зоҳир намоем, балки чун 
пештара бояд ҳушёр бошем, ба қоидаҳои 
беҳдошти шахсиву ҷамъиятӣ эътибори 
ҷиддӣ диҳем ва ҳамдигарро эҳтиёт кунем.

Дар соли 2020 аз ҳисоби маблағҳои 
буҷетӣ барои муассисаҳои тиббӣ дар 
ҳаҷми қариб 1 миллиард сомонӣ таҷҳизоти 
зарурӣ, доруворӣ ва маводи муҳофизатӣ 
харидорӣ карда шуд.

Дигар самти афзалиятноки соҳаи 
тандурустӣ ба талаботи замони муо-
сир мутобиқ гардонидани шароити 
муассисаҳои тиббӣ мебошад.

Бо ин мақсад, дар соли 2020–ум 108 
иншооти нави тандурустӣ бунёд ва 283 
иншоот аз таъмири асосӣ бароварда шуд.

Таҳлилҳо нишон медиҳанд, ки солҳои 
охир сироятёбӣ бо барангезандагони ҳар 
гуна бемориҳо ба яке аз мушкилоти асо-
сии соҳаи тандурустӣ табдил ёфтааст.

Аз ин лиҳоз, Вазорати тандурустӣ ва 
ҳифзи иҷтимоии аҳолиро зарур аст, ки 
масъалаи таъсиси Маркази ҷумҳуриявии 
микробиология ва вирусшиносиро мав-
риди омӯзиш қарор дода, пешниҳодҳои 
худро оид ба ҳалли ин масъала ба 
Ҳукумати мамлакат манзур намояд.

Соли 2020 барои тақвият бахшида-
ни дастгирии иҷтимоии нафақахӯрону 
маъюбон, кӯдакони ятим ва оилаҳои 
камбизоат як қатор чораҳои судманд 
роҳандозӣ гардида, ба зиёда аз 700 ҳазор 
нафар сокинон аз гурӯҳҳои осебпазири 
ҷомеа ба маблағи беш аз 250 милли-
он сомонӣ кумакҳои иловагии иҷтимоӣ 
пардохта шуданд.

Ҳукумати кишвар ба масъалаи ҳифзи 
саломатӣ ва нигоҳубини ятимону маъ-
юбон ва пиронсолону бепарасторон 
мунтазам ғамхорӣ зоҳир карда, барои 
беҳтар сохтани шароити иҷтимоии онҳо 
тадбирҳои саривақтиро амалӣ менамо-
яд.

Бо мақсади идомаи тадбирҳои 
Ҳукумати мамлакат дар самти дастгирии 
давлатии гурӯҳҳои осебпазири аҳолӣ, 
пешниҳод менамоям, ки аз 1-уми сен-
тябри соли 2021 нафақаи маъюбон аз 
синни кӯдакӣ, ки дар асоси қонунҳои 
Ҷумҳурии Тоҷикистон “Дар бораи таъ-
мини нафақаи шаҳрвандони Ҷумҳурии 
Тоҷикистон” ва «Дар бораи нафақаҳои 
суғуртавӣ ва давлатӣ» таъйин шудааст, 
ба андозаи 20 фоиз зиёд карда шавад.

Нафақаи кӯдакони маъюби то 18-
сола, ки дар асоси Қонуни Ҷумҳурии 
Тоҷикистон «Дар бораи нафақаҳои 
суғуртавӣ ва давлатӣ» таъйин шудааст, 
ба андозаи 20 фоиз, инчунин, нафақаи 
маъюбони гурӯҳи якум, ки дар асоси 
Қонуни Ҷумҳурии Тоҷикистон «Дар 
бораи нафақаҳои суғуртавӣ ва давлатӣ» 
таъйин гардидааст, ба андозаи 50 фоиз 
баланд бардошта шавад.

Ин иқдом имкон медиҳад, ки ша-
роити иҷтимоии қариб 100 ҳазор нафар 
шаҳрвандон аз гурӯҳҳои осебпазири зи-
кршуда беҳтар гардад.

Дар ин замина, ба Ҳукумати мам-
лакат супориш дода мешавад, ки ба-
рои бунёди се мактаб – интернати 
Президентӣ барои ятимони кулл дар 
вилоятҳои Хатлону Суғд ва шаҳри Ду-
шанбе чораҷӯӣ намояд.

Зарур аст, ки дар ин муассисаҳо 
мисли мактабҳои байналмилалии 
Президентӣ шароити беҳтарини таҳсил 
ва зиндагӣ муҳайё карда шавад.

Кумитаи меъморӣ ва сохтмон якҷо бо 
Дирексияи сохтмони иншооти ҳукуматӣ 
то аввали моҳи октябр лоиҳаи ин 
муассисаҳоро таҳия ва барои мувофиқа 
ба Роҳбари давлат пешниҳод намояд.

Вобаста ба ин, ба Ҳукумати мамла-
кат, Вазорати маориф ва илм, раисони 
вилоятҳо, шаҳру ноҳияҳо ва роҳбарони 
муассисаҳои таълимӣ супориш дода ме-
шавад, ки барои соҳибкасбу соҳибҳунар 
гардидани ҳар як ятими кулл, соҳиби 
ҷойи кор ва зиндагии мустақилона шу-
дани онҳо тамоми тадбирҳои заруриро 
амалӣ намоянд.

Дар сиёсати давлату Ҳукумати 
Тоҷикистон танзими муносибатҳои 
меҳнатӣ, рушди бозори меҳнат ва бо 
шуғл таъмин намудани аҳолӣ мавқеи 
асосӣ дорад.

Вале бояд гуфт, ки тибқи таҳлилҳо 
сатҳи касбияти коргарон ҳанӯз ба тала-
боти бозори меҳнат ҷавобгӯй набуда, ин 
масъала ба ислоҳоти ҷиддӣ ниёз дорад.

Дар ҷараёни ислоҳот як масъаларо 
ба эътибор бояд гирифт, ки имрӯз дар 

ПРЕЗИДЕНТИ ЉУМЊУРИИ ТОЉИКИСТОН, ПЕШВОИ МИЛЛАТ МУЊТАРАМ ПРЕЗИДЕНТИ ЉУМЊУРИИ ТОЉИКИСТОН, ПЕШВОИ МИЛЛАТ МУЊТАРАМ 
ЭМОМАЛӢ РАЊМОН БА МАЉЛИСИ ОЛИИ ЉУМЊУРИИ ТОЉИКИСТОН «ДАР ЭМОМАЛӢ РАЊМОН БА МАЉЛИСИ ОЛИИ ЉУМЊУРИИ ТОЉИКИСТОН «ДАР 
БОРАИ САМТЊОИ АСОСИИ СИЁСАТИ ДОХИЛӢ ВА ХОРИЉИИ ЉУМЊУРӢ»БОРАИ САМТЊОИ АСОСИИ СИЁСАТИ ДОХИЛӢ ВА ХОРИЉИИ ЉУМЊУРӢ»

26.01.2021, ШАЊРИ ДУШАНБЕ26.01.2021, ШАЊРИ ДУШАНБЕ

ПАЁМИ ПАЁМИ 

Тоҷикистон зарурат ва талабот барои 
ҷорӣ намудани омӯзиши садҳо ихтисоси 
дигар вуҷуд дорад.

Ҳоло дар кишвар 62 муассисаи 
таҳсилоти ибтидоии касбӣ аз рӯи 97 их-
тисос ва 5 маркази таълими калонсолон 
бо 41 филиал ва 21 намояндагӣ аз рӯи 
93 касб кадрҳои коргарӣ тайёр мекунад.

Дар асоси дастури мо имсол дар за-
минаи литсею коллеҷҳои техникӣ боз 
47 маркази ҳунарҳои миллӣ ва муосир 
барои омӯзиши 50 касбу ҳунар ба фаъо-
лият шурӯъ менамояд.

Аммо аз рӯйи маълумот қисми зиёди 
таҷҳизоти таълимӣ дар ин муассисаҳо 
фарсуда гардида, истифодаи таҷҳизоту 
технологияҳои муосир омӯзонида наме-
шавад.

Илова бар ин, дар муассисаҳои 
таҳсилоти ибтидоии касбӣ ва марказҳои 
таълими калонсолон китобҳои дарсӣ ва 
тахассусӣ намерасанд.

Аз ин рӯ, барои ислоҳоти ҷиддӣ, 
азнавсозии низоми таълим ва 
таҳкими заминаҳои моддиву техникии 
муассисаҳои таҳсилоти ибтидоӣ ва миё-
наи касбӣ чораҳои мушаххас андешида 
шаванд.

Ҳамзамон бо ин, ба вазоратҳои 
меҳнат, муҳоҷират ва шуғли аҳолӣ, ма-
ориф ва илм супориш дода мешавад, 
ки барои таҷдиди назар кардани бар-
номаву нақшаҳои таълими касбҳои 
коргарӣ ва ҳунарҳои мардумӣ ва таъми-
ни муассисаҳои зикршуда бо китобҳои 
дарсӣ чораҳои заруриро ба роҳ монанд.

Вобаста ба ин, зарур мешуморам, ки 
ба ҳар як муассисаи таҳсилоти ибтидо-
ии касбӣ аз ҳисоби аъзои Ҳукумат, ва-
килони парламент, роҳбарони сохтору 
мақомоти марказӣ ва шаҳру ноҳияҳо 
якнафарӣ ба ҳайси сарпараст вобаста 
карда, дар зарфи ду соли оянда тамоми 
мушкилоту масъалаҳои ҷойдоштаи онҳо 
ҳаллу фасл карда шаванд.

Дар сиёсати иҷтимоии давлату 
Ҳукумати Тоҷикистон ба масъалаи ба-
ланд бардоштани мақоми занону бону-
вон дар ҳаёти ҷомеа диққати ҷиддӣ дода 
мешавад.

Мувофиқи натиҷаҳои интихоботи 
соли 2020 ба Маҷлиси миллии Маҷлиси 
Олӣ 8 нафар занон ё 25,8 фоиз ва Маҷлиси 
намояндагон 15 нафар ё 23,8 фоиз ин-
тихоб шуданд, ки нисбат ба интихоботи 
гузашта қариб 4 фоиз зиёд мебошад.

Шумораи занон дар маҷлисҳои ва-
килони халқи шаҳри Душанбе ба 41,5 
фоиз, вилоятҳои Хатлон қариб 35 фоиз, 
Суғд беш аз 33 фоиз, Вилояти Мухтори 
Кӯҳистони Бадахшон зиёда аз 34 фоиз ва 
шаҳру ноҳияҳои тобеи ҷумҳурӣ қариб 30 
фоиз расидааст.

Занону бонувони лаёқатманд ва 
соҳибкасбу баландихтисос ба хизмати 
давлатӣ ва идоракунии давлат торафт бе-
штар ҷалб гардида истодаанд.

Ба ҳолати якуми январи соли 2021 аз 
шумораи умумии 19210 нафар хизматчиё-
ни давлатӣ 4485 нафар ё 23,4 фоизро за-
нон ташкил медиҳанд.

Саҳми занон дар рушди соҳаҳои илму 
маориф ва тандурустии мамлакат торафт 
афзуда истодааст. Имрӯз дар соҳаи маори-
фи кишвар 73 фоиз ва тандурустиву ҳифзи 
иҷтимоии аҳолӣ қариб 68 фоизро занону 
бонувон ташкил медиҳанд.

Фаъолияти бонувон дар соҳаи 
кишоварзӣ ва рушди иқтисодиёти ки-
швар низ назаррас буда, ҳоло шумораи 
роҳбарони хоҷагиҳои деҳқонӣ аз ҳисоби 
занон 35600 нафар ва занони соҳибкор 
77400 нафарро ташкил медиҳад.

Ҷудо намудани қарз яке аз василаҳои 
беҳтар намудани шароити иқтисодии 
занон ва оилаҳо мебошад. Соли 2020 ба 
занону бонувони соҳибкор ба маблағи 2 

миллиарду 100 миллион сомонӣ қарз дода 
шудааст.

Ҳукумати мамлакат ташаббусҳои за-
нону бонувони кишварро минбаъд низ 
дастгирӣ карда, ба хотири ҷалби бешта-
ри онҳо ба вазифаҳои роҳбарикунанда 
тадбирҳои иловагиро амалӣ мегардонад.

Бо ин мақсад, ба Кумитаи кор бо за-
нон ва оила супориш дода мешавад, ки 
лоиҳаи қарори Ҳукумати мамлакатро 
дар бораи «Стратегияи миллии фаъол-
гардонии нақши занон дар Ҷумҳурии 
Тоҷикистон барои солҳои 2021-2030» ва 
нақшаи амалисозии онро барои солҳои 
2021-2025 таҳия ва пешниҳод намояд.

Ҷавонони мо дар рушди тамоми 
соҳаҳои иқтисодиву иҷтимоии кишвар 
саҳми бисёр арзишманд гузошта, нақши 
онҳо аз иштирок дар бунёди иншооти 
азими мамлакат то хизмати содиқона 
дар сафҳои Қувваҳои Мусаллаҳ – ҳифзи 
сарҳади давлатӣ, суботу оромии давлат 
ва ҳаёти осоиштаи мардуми Тоҷикистон 
арзандаи таҳсин ва боиси ифтихори ҳар 
яки мо мебошад.

Солҳои охир саҳми ҷавонон дар рушди 
варзиш ва оммавигардонии он ва тарғиби 
тарзи ҳаёти солим дар миёни аҳли ҷомеа 
назаррас мебошад.

Агар то соли 1991 дар мамлакат ҳамагӣ 
қариб ҳазор иншооти варзиш фаъолият 
дошта бошад, пас соли 2020 шумораи 
онҳо ба 10220 расонида шуд.

Яъне шумораи иншооти варзиш дар 
даврони соҳибистиқлолӣ беш аз нӯҳ баро-
бар зиёд гардидааст.

Танҳо соли 2020, яъне соли панде-
мия ва шароити мушкили иқтисодиву 
молиявӣ барои наврасону ҷавонон дар 
шаҳру ноҳияҳои кишвар 147 иншооти ва-
рзиш бо харҷи 1 миллиарду 63 миллион 
сомонӣ сохта, ба истифода дода шудааст.

Мо ба хотири ҳавасманд намудани 
варзишгарон соли 2015 Ҷоизаи Прези-
денти Ҷумҳурии Тоҷикистонро дар соҳаи 
варзиш таъсис додем, ки то имрӯз қариб 
200 нафар варзишгари ҷавон соҳиби он 
гардидаанд.

Мо минбаъд низ ба рушди соҳаи ва-
рзиш, оммавигардонии он, ташаккули 
тарзи ҳаёти солим ва ҷалби боз ҳам бе-
штари ҷавонон ба ҳаёти сиёсии ҷомеа, 
баланд бардоштани майлу рағбати онҳо ба 
илмомӯзиву навоварӣ, дарёфту дастгирӣ 
кардани истеъдодҳои ҷавон ва бунёди 
инфрасохтори замонавии муҷаҳҳаз бо ла-
возимоти зарурӣ барои ҷавонон диққати 
аввалиндараҷа медиҳем.

Мо бояд ба рушди забони шево 
ва шоиронаи тоҷикӣ низ эътибори 
аввалиндараҷа диҳем. Чунки забони 
давлатӣ яке аз сарватҳои муқаддас ва 
гаронбаҳотарини мо мебошад.

Дар шароити ҷаҳонишавӣ, яъне 
таҳоҷуми фарҳангиву забонӣ моро за-
рур аст, ки баробари омӯзиши забонҳои 
хориҷӣ, аз ҷумла русӣ ва англисӣ барои 
пешрафти забони тоҷикӣ ва тавсеаи до-
ираи истифодаи он мунтазам кӯшиш ва 
ғамхорӣ намоем.

Хотирнишон месозам, ки ин вазифаи 
ҳар як фарди ватандӯст, аз ҷумла, падару 
модарон, омӯзгорон, аҳли маориф, илм, 
зиёиёни кишвар, кормандони воситаҳои 
ахбори омма ва адибону олимони мамла-
кат мебошад.

Тоҷикон фарҳанги бисёр ғанӣ ва 
таърихи басо пурифтихори бостонӣ до-
ранд.

Масалан, танҳо таърихи 5500-солаи 
Саразм, ки аз ҷониби олимони сатҳи 
ҷаҳонӣ, марказҳои муътабари илмии дунё 
ва созмони бонуфузи байналмилалии 
ЮНЕСКО эътирофу тасдиқ шудааст, да-
лели раднопазир ва бебаҳси қадимӣ буда-
ни миллати тоҷик мебошад.

Арҷ гузоштан ба фарҳангу таърихи бо-

стонии миллат ва омӯхтани он, инчунин, 
аз худ кардани мероси ҷовидонаи садҳо 
ва ҳазорон нафар фарзандони фарзонаи 
халқамон, яъне шоирону адибон ва оли-
мону мутафаккирони барҷастаи миллат 
вазифаи ҳар як соҳибватан мебошад.

Мо ба хотири ҳифзи ёдгориҳои 
таърихӣ ва таъмиру нигоҳдории онҳо 
хеле корҳои созандаро оғоз кардаем ва 
кӯшиш дорем, ки тавассути созмонҳои 
бонуфузи байналмилалӣ мероси моддӣ ва 
ғайримоддии кишварамонро ба аҳли олам 
ҳарчи бештар муаррифӣ намоем.

Вобаста ба ин, вазоратҳои маориф 
ва илм, фарҳанг ва Академияи миллии 
илмҳо вазифадоранд, ки ҷиҳати омӯхтани 
таърих ва мероси маънавии халқи тоҷик 
тадбирҳои зарурӣ андешида, омӯзиши 
ҳатмии таърихи халқи тоҷик, забони 
давлатӣ ва ҷуғрофияи Тоҷикистонро 
дар муассисаҳои таълимашон ба забони 
ақаллиятҳои миллӣ дуруст ба роҳ монанд 
ва китобҳои дарсиро барои ин муассисаҳо 
сари вақт таҳия, тарҷума ва дастрас со-
занд.

Ҳозирини гиромӣ!
Соли сипаришуда ҳайати нави 

Маҷлиси миллӣ ва Маҷлиси намо-
яндагони Маҷлиси Олии Ҷумҳурии 
Тоҷикистон интихоб гардид ва ман дар 
нахустиҷлосияҳои онҳо иштирок карда, 
фикру мулоҳизаҳои худро оид ба рушду 
такмили қонунгузорӣ ва таҳкими минбаъ-
даи фаъолияти парламент иброз намуда 
будам.

Бовар дорам, ки вакилони халқ та-
вассути қабули қонуну қарорҳо дар пе-
шрафти ҷомеа минбаъд низ саҳми худро 
мегузоранд.

Вале фаъолияти онҳо набояд бо қабули 
қонуну қарорҳо маҳдуд гардад. Яъне ва-
килон вазифадоранд, ки дар ҳамкорӣ бо 
мақомоти татбиқкунандаи қонунҳо ҷиҳати 
ба талаботи рӯз мутобиқ намудани онҳо саҳм 
гузоранд ва бо истифода аз ҳуқуқи ташаб-
буси қонунгузорӣ лоиҳаи қонунҳои ба та-
лаботи рушду пешрафти ҷомеа мувофиқро 
омода ва пешниҳод намоянд.

Итминон дорам, ки мақоми олии 
қонунбарори кишвар таҷрибаи гузарони-
дани муҳокимаҳои парламентиро тақвият 
бахшида, дар ин раванд қонунҳо, амали-
яи татбиқи онҳо, барномаҳои иҷтимоиву 
иқтисодӣ ва дигар масъалаҳои мубрами 
рӯзро баррасӣ карда, дар пешрафти ҳаёти 
ҷомеа саҳми арзишманд мегузорад.

Дар баробари ин, вакилони ҳамаи 
сатҳҳо – аз аъзои Маҷлиси миллӣ ва ваки-
лони Маҷлиси намояндагон сар карда, то 
вакилони маҷлисҳои маҳаллӣ ва ҷамоатҳо 
ҳамчун шаҳрвандони кишвар, пеш аз 
ҳама, худашон бояд фаъол ва ташаббуско-
ру ташкилотчӣ бошанд, нақши худро дар 
таҳкими рукнҳои давлатдорӣ софдилона 
иҷро намоянд, дар вусъат додани корҳои 
фаҳмондадиҳӣ ва ободониву созандагӣ 
дар ҳавзаҳои интихоботии худ ва амалӣ 
намудани сиёсати давлат дар маҳалҳо 
саҳми содиқонаву ватандӯстона гузоранд.

Ман дар вохӯрӣ бо судяҳо моҳи ноя-
бри соли 2019 вобаста ба масъалаҳои таъ-
мини қонуният ва адолати судӣ, тарби-
яи кадрҳои кордону поквиҷдон ва дорои 
сатҳи баланди касбият, роҳ надодан ба 
кирдорҳои коррупсионӣ ва бартарафсо-
зии баъзе камбудиҳои дар фаъолияти 
мақомоти судӣ ҷойдошта ибрози андеша 
карда будам.

Аз ин рӯ, роҳбарияти Суди Олӣ ва Суди 
Олии иқтисодӣ бояд ба масъалаҳои ба-
ланд бардоштани малакаи касбии судяҳо, 
тайёр намудан ва интихобу ҷобаҷогузории 
дурусти кадрҳо эътибори ҷиддӣ диҳанд.

Вазъи тағйирёбандаи ҷаҳони имрӯза 
ва хусусияти устувор пайдо намудани 
зуҳуроти хатарноки замони муосир, аз 
ҷумла терроризму экстремизм, қочоқи 

силоҳ, гардиши ғайриқонунии маво-
ди мухаддир, киберҷиноятҳо ва дигар 
ҷиноятҳои фаромиллӣ, ки башариятро ба 
ташвиш овардаанд, моро водор месозад, 
ки ба масъалаҳои таъмини амнияти ки-
шварамон диққати аввалиндараҷа диҳем.

Зеро пайравони созмонҳои террори-
стиву экстремистӣ барои ноором сохта-
ни вазъият дар ҷомеа ва тафриқаандозиву 
барангехтани низоъҳои диниву мазҳабӣ 
кӯшиш карда, барои гумроҳ сохтани со-
кинони мамлакат, бахусус, ҷавонон ва ба 
созмонҳои манъшуда ҷалб намудани онҳо 
аз шабакаҳои интернетӣ васеъ истифода 
мебаранд.

Таъкид месозам, ки хоинони мил-
лат ва хоҷаҳои хориҷии онҳо то ҳанӯз аз 
нақшаҳои нопоку ғаразноки худ, ки иб-
тидои солҳои 90 –ум доштанд, даст нака-
шидаанд.

Онҳо то ба ҳол аз хориҷи кишвар бо 
тамоми роҳу воситаҳо кӯшиш карда исто-
даанд, ки ҷомеаи моро ноором сохта, 
фарҳангу мазҳаби бегонаро ба сари мар-
думи мо таҳмил кунанд.

Мардуми шарифи Тоҷикистон, мах-
сусан, ҷавонони бонангу номуси кишвар 
инро набояд фаромӯш кунанд ва бояд 
ҳамеша ҳушёру зирак бошанд.

Тавре ки ман борҳо таъкид кар-
да будам, фаъолияти чунин равияҳои 
экстремистӣ, радикалӣ ва хурофотпарастӣ 
яке аз омилҳои асосии хатарзо барои 
имрӯзу фардои Тоҷикистон ва дигар 
кишварҳои минтақа ба шумор меравад ва 
аз мо андешидани чораҳои муштаракро 
талаб менамояд.

Бо мақсади идомаи корҳо дар ин самт, 
Прокуратураи генералӣ вазифадор кар-
да мешавад, ки лоиҳаи нави «Стратеги-
яи миллии Ҷумҳурии Тоҷикистон оид ба 
муқовимат ба терроризм ва экстремизм 
барои солҳои 2021-2025»-ро таҳия ва ба 
баррасии Ҳукумат пешниҳод намояд.

Мо борҳо эълон намудаем, ки 
Тоҷикистон дар арсаи мубориза бар зид-
ди терроризму экстремизм, қочоқи силоҳ, 
маводи мухаддир, киберҷинояткорӣ ва ди-
гар ҷиноятҳои муташаккили фаромиллӣ 
шарики табиии давлатҳо ва созмонҳои 
байналмилаливу минтақавӣ мебошад.

Аз ин рӯ, Прокуратураи генералӣ, вазо-
рати корҳои дохилӣ ва Кумитаи давлатии 
амнияти миллиро зарур аст, ки ҳамкориро 
бо сохторҳои марбутаи давлатҳои хориҷӣ 
ва минтақавию байналмилалӣ дар ин самт 
тақвият бахшанд.

Коррупсия зуҳуроти номатлуб ва барои 
ҷомеа хатарнок ба ҳисоб рафта, мубориза 
бар зидди он вазифаи асосии мақомоти 
давлатӣ, ниҳодҳои ҷомеаи шаҳрвандӣ ва 
ҳар як сокини кишвар мебошад.

Аз ин лиҳоз, барои пешгирӣ кардани 
кирдорҳои коррупсионӣ, фароҳам овар-
дани фазои оштинопазир ба он ва ба ин 
раванд ҷалб намудани тамоми мақомоти 
давлатӣ, воситаҳои ахбори омма ва 
ниҳодҳои ҷомеаи шаҳрвандӣ аз ҷониби 
субъектҳои мубориза бар зидди корруп-
сия бояд чораҷӯӣ карда шавад.

Ҳукумати Тоҷикистон бо дарна-
зардошти вазъи мураккаби минтақа ба 
таҳкими доимии ҳифзи сарҳад, махсу-
сан, сарҳади Тоҷикистону Афғонистон 
диққати аввалиндараҷа дода, барои 
пешгирӣ кардани қочоқи маводи му-
хаддир, силоҳ, адабиёти экстремистӣ ва 
дигар ҷиноятҳои фаромиллӣ дар хатти 
сарҳади давлатӣ тадбирҳои зарурӣ ме-
андешад.

Хотирнишон месозам, ки ин 
тадбирҳо на танҳо ба ҳимояи манфиатҳои 
кишвари мо, балки ба оромиву субо-
ти кишварҳои дуру наздик, бахусус, 
кишварҳои минтақа низ мусоидат ме-
намоянд.

ПРЕЗИДЕНТИ ЉУМЊУРИИ ТОЉИКИСТОН, ПЕШВОИ МИЛЛАТ МУЊТАРАМ ПРЕЗИДЕНТИ ЉУМЊУРИИ ТОЉИКИСТОН, ПЕШВОИ МИЛЛАТ МУЊТАРАМ 
ЭМОМАЛӢ РАЊМОН БА МАЉЛИСИ ОЛИИ ЉУМЊУРИИ ТОЉИКИСТОН «ДАР ЭМОМАЛӢ РАЊМОН БА МАЉЛИСИ ОЛИИ ЉУМЊУРИИ ТОЉИКИСТОН «ДАР 
БОРАИ САМТЊОИ АСОСИИ СИЁСАТИ ДОХИЛӢ ВА ХОРИЉИИ ЉУМЊУРӢ»БОРАИ САМТЊОИ АСОСИИ СИЁСАТИ ДОХИЛӢ ВА ХОРИЉИИ ЉУМЊУРӢ»

26.01.2021, ШАЊРИ ДУШАНБЕ26.01.2021, ШАЊРИ ДУШАНБЕ

ПАЁМИ ПАЁМИ 

Вобаста ба ин, Кумитаи давлатии 
амнияти миллӣ вазифадор карда меша-
вад, ки дар ҳамкорӣ бо дигар сохторҳои 
низомӣ ва мақомоти ҳифзи ҳуқуқи ки-
швар ҷиҳати ҳимояи устувори сарҳади 
давлатӣ ва дар сатҳи баланд нигоҳ дош-
тани омодабошии ҷангии ҷузъу томҳои 
Қӯшунҳои сарҳадӣ пайваста чораҷӯӣ 
карда, назоратро дар ин самт боз ҳам 
ҷоннок намояд.

Вазъи имрӯзаи ҷаҳон ва минтақа 
моро водор месозад, ки ба масъалаи таъ-
миноти Қувваҳои Мусаллаҳи кишвар 
беш аз ҳар вақти дигар таваҷҷуҳи ҷиддӣ 
диҳем.

Зеро вазифаи аз ҳама муҳим – 
ҳимояи марзу буми давлат, таъмини 
амнияти давлату миллат ва ҳифзи суб-
оту оромии ҷомеа, пешгирӣ ва барта-
раф кардани ҳама гуна таҳдиду хатарҳои 
берунӣ, таъмини волоияти қонун ва тар-
тиботи ҷамъиятӣ ба зиммаи Қувваҳои 
Мусаллаҳ ва мақомоти ҳифзи ҳуқуқ во-
гузор гардидааст.

Тақвияти иқтидори мудофиавии 
кишвар ва омодабошии ҷангӣ аз тайёр 
кардани кадрҳои соҳибкасбу содиқ ба 
халқу давлати худ, рӯҳияи ватандӯстиву 
ватанпарастӣ ва худшиносиву худогоҳии 
хизматчиёни ҳарбӣ вобаста мебошад.

Дар даврони истиқлоли давлатӣ 
дар дохил ва хориҷи кишвар зиёда аз 
даҳ ҳазор нафар ҷавонони мо дар 
муассисаҳои таълими низомӣ таҳсил 
намуда, ҳамчун афсар дар ҷузъу томҳои 
гуногуни Қувваҳои Мусаллаҳ ба Ватан 
– Модар содиқона хизмат карда исто-
даанд.

Имрӯз низ ҳазорҳо нафар ҷавонони 
мо дар чунин муассисаҳо таҳсил доранд.

Дар баробари ин, моро зарур аст, ки бо 
дарназардошти шароити имрӯза Қувваҳои 
Мусаллаҳи худро азнавсозӣ кунем ва 
онҳоро бо техникаву лавозимоти пешраф-
таи ҳарбӣ таъмин намоем.

Таъкид месозам, ки дар ҳолати тайёрии 
доимии ҷангӣ қарор доштани Қувваҳои 
Мусаллаҳ кафолати воқеии ҳимоя карда-
ни давлат аз ҳама гуна таҳдиду хатарҳо 
мебошад.

Аз ин рӯ, аз ҷониби Вазорати мудофиа 
барои таҳия ва роҳандозии барномаҳои 
давлатӣ оид ба рушди саноати мудофиаи 
кишвар, тақвият бахшидан ба фаъолияти 
корхонаҳои саноатӣ дар самти истеҳсоли 
амволи махсус ва таъмири техникаи ҳарбӣ, 
инчунин, таъмин намудани Қувваҳои 
Мусаллаҳи кишвар бо силоҳу лавозимо-
ти муосири ҷангӣ бояд тадбирҳои зарурӣ 
амалӣ карда шаванд.

Вазорати мудофиа, инчунин, ва-
зифадор карда мешавад, ки корро бо 
захираҳои сафарбарии ҳайати эҳтиётӣ 
тақвият бахшида, омӯзонидани онҳоро аз 
рӯи ихтисосҳои қайди ҳарбӣ дар шаҳру 
ноҳияҳо ба роҳ монад ва ҷиҳати баланд 
бардоштани омодагии ҳарбии захираҳои 
сафарбарӣ, гузаронидани ҷамъомадҳои 
ҳарбӣ, таълими саҳроӣ ва машқҳои 
низомӣ бо истифода аз тарзу усулҳои муо-
сир аҳаммияти аввалиндараҷа диҳад.

Роҳбарони вазорату сохторҳои низомӣ 
ва мақомоти ҳифзи ҳуқуқро зарур аст, ки 
муҳайё кардани шароити мусоиди хизмат 
ва зиндагӣ, мунтазам баланд бардошта-
ни сатҳи касбияти афсарон, омодабошии 
ҷангӣ, омӯзиши касбии хизматчиёни 
ҳарбӣ, тарбияи онҳо дар рӯҳияи садоқат ба 
Ватан, риояи қатъии интизоми хизматӣ, 
талаботи ойинномаҳои ҳарбӣ, мубориза 
бо ҳама гуна ҳуқуқвайронкуниҳо, махсу-
сан, кирдорҳои коррупсионӣ ва интихобу 
ҷобаҷогузории дурусти кадрҳоро таъмин 
намоянд.

Вакилони муҳтарам!
Дар даврони соҳибистиқлолӣ 

Тоҷикистон бо 178 кишвари ҷаҳон 
робитаҳои дипломатӣ барқарор кар-
да, узви фаъоли созмонҳои бонуфузи 
байналмилалӣ ва минтақавӣ гардид.

Дар ин замина муносибатҳои дӯстона 
ва ҳамкории мо, пеш аз ҳама, бо ҳамсояҳои 
наздикамон – кишварҳои Осиёи 
Марказӣ, ҳамчунин, Иттиҳоди Давлатҳои 
Мустақил, ки дар низоми муносибатҳои 
байнидавлатии Тоҷикистон мақоми хосса 
доранд, дар ҳамаи самтҳо тақвият ёфта 
истодаанд ва мо ин сиёсатро дар оянда 
низ густариш медиҳем.

Масъалаҳои таҳкиму густариши 
ҳамкориҳои гуногунҷанба бо шарикони 
стратегӣ ва рушди мо — Федератсияи Рос-
сия, Ҷумҳурии Мардумии Чин, Иттиҳоди 
Аврупо ва Иёлоти Муттаҳидаи Амри-
ко чун ҳамеша дар сархати авлавиятҳои 
сиёсати хориҷии Тоҷикистон боқӣ мемо-
нанд.

Мо, ҳамчунин, мутобиқ бо ҳадафҳои 
дарозмуддати стратегии худ муносибатҳои 
дӯстона ва ҳамкориҳои барои ҷонибҳо 
судмандро бо кишварҳои ба мо дӯсту 
хайрхоҳи ҷаҳони ислом, Ховари Миёна, 
Осиёи Ҷанубӣ, Ҷануби Шарқӣ, Уқёнуси 
Ором, Африқову Амрико ба роҳ монда, 
рушду тавсеа хоҳем бахшид.

Қобили зикр аст, ки Ҳукумати 
Тоҷикистон аз соли 2007 ислоҳоти ни-
зоми рафтуомади шаҳрвандони хориҷиро 
идома дода, ҳоло барои шаҳрвандони 112 
кишвар тартиби содаи таҳия ва ба расмият 
даровардани раводидро муқаррар карда-
аст.

Зарур аст, ки ҷиҳати ҷалби бешта-
ри сайёҳон ва сармоягузорони хориҷӣ 
ин раванд боз ҳам такмил дода шавад. 
Мо муносибатҳои шарикиро бо ҷомеаи 
ҷаҳонӣ дар чорчӯби созмонҳои байнал-
милаливу минтақавӣ роҳандозӣ намуда, 
рушди ҳамкориҳоро дар ин самт идома 
хоҳем дод.

Дар ин робита, мо ҳамкориро бо Соз-
мони Милали Муттаҳид ва ниҳодҳои та-
хассусии он, Созмони ҳамкории Шанхай, 
Созмони Аҳдномаи амнияти дастҷамъӣ, 
Созмони амният ва ҳамкорӣ дар Аврупо, 
Созмони ҳамкории иқтисодӣ ва Созмони 
ҳамкории исломӣ, ҳамчунин, бо шарико-
ни рушд ва ниҳодҳои молиявии байнал-
милаливу минтақавӣ идома ва густариш 
медиҳем.

Соли ҷорӣ Тоҷикистон раёсатро дар 
сохторҳои бонуфузи минтақавӣ — Соз-
мони ҳамкории Шанхай ва Созмони 
Аҳдномаи амнияти дастҷамъӣ ба уҳда 
дорад. Имсол аз таъсисёбии Созмони 
ҳамкории Шанхай бист сол сипарӣ ме-
гардад.

Тоҷикистон ҳамчун яке аз муассисо-
ни Созмони ҳамкории Шанхай аз рӯзҳои 
аввали таъсис ёфтани он дар пешрафту 
такомули ин созмон саҳми босазо гузо-
шта истодааст. Тоҷикистон ба туфайли 
татбиқи пайгиронаи сиёсати хориҷии 
худ тавонист, ки то имрӯз дар баррасӣ ва 
ҳалли мушкилоти гуногуни глобалӣ низ 
саҳми назаррас гузорад.

Дар ин замина, Тоҷикистон дар арсаи 
байналмилалӣ ба ҳайси кишвари пешбар 
дар ҳалли масоили мубрами амниятӣ, обу 
экология ва тағйирёбии иқлим эътироф 
гардидааст.

Ҳифзи сулҳу субот ва таъмини амния-
ти пойдор дар минтақаи Осиёи Марказӣ, 
тавре ки борҳо таъкид карда будам, дар 
сархати авлавиятҳои калидии сиёсати 
хориҷии давлати мо қарор дорад.

Пӯшида нест, ки Тоҷикистон дар 
хатти пеши мубориза бар зидди таҳдиду 
хатарҳои замони муосир қарор дошта, 
дар таъмини амнияти минтақа нақши 
муҳим дорад.

Аз ин лиҳоз, мо минбаъд низ бо 

кишварҳои минтақа ва ҳамҷавор, 
аз ҷумла бо Ҷумҳурии Исломии 
Афғонистон ва дигар шарикони худ 
ҳамкории зичу судмандро дар соҳаи ам-
ният идома хоҳем дод.

Мо итминон дорем, ки ба суботу ам-
нияти пойдор дар Ҷумҳурии Исломии 
Афғонистон метавон танҳо аз тариқи 
раванди сулҳе расид, ки аз ҷониби 
Ҳукумати Афғонистон ва мардуми он 
идора, назорат ва пеш бурда мешавад.

Идомаи муаррифии шоистаи 
нақшаҳои бунёдкорона, иқдомҳои 
сулҳҷӯёна ва азму ниятҳои неку соза-
ндаи Тоҷикистон дар арсаи ҷаҳонӣ, 
ҳамчунин, ҳузури фаъоли кишвари мо 
дар раванди ҳаллу фасли мушкилоти 
олами муосир аз ҷумлаи ҳадафҳое мебо-
шанд, ки барои расидан ба онҳо мин-
баъд низ кӯшиш ба харҷ хоҳем дод.

Ба ин манзур, мо дар оянда низ фаъо-
лияти байналмилалии худро мутобиқ 
ба муқаррароти Консепсияи сиёсати 
хориҷии давлатамон бо саъю талоши бе-
штар идома хоҳем дод.

Ҳамватанони азиз!
Муҳтарам аъзои Маҷлиси миллӣ ва 

вакилони Маҷлиси намояндагон!
Ҳадафи олии давлат ва Ҳукумати 

мамлакат таъмин намудани рушди 
устувори иқтисодии кишвар тавас-
сути баланд бардоштани самарано-
кии истифодаи захираву имкониятҳои 
мавҷуда, дарёфти манбаъҳои нави рушд, 
тараққӣ додани соҳаҳои илму маориф, 
тандурустӣ, инкишофи неруи инсонӣ ва 
бо ҳамин роҳ мунтазам беҳтар кардани 
сатҳу сифати зиндагии мардуми шарифи 
Тоҷикистон мебошад.

Дар ин раванд, таҳким бахшидан 
ба нуфузу обрӯи Тоҷикистон дар арсаи 
байналмилалӣ низ аз ҷумлаи ҳадафҳои 
муҳимтарини мо ба ҳисоб меравад.

Ин ҳадафҳо, дар навбати аввал, 
аъзои Ҳукумат, вакилони мардумӣ, 
роҳбарони ҳамаи сохтору мақомоти 
давлатӣ, аз ҷумла тамоми хизматчиёни 
давлатӣ, инчунин, соҳибкорону шахсо-
ни саховатпеша ва ҳар як фарди бонангу 
номуси кишварро вазифадор месозанд, 
ки дар роҳи бунёди давлати демократӣ, 
ҳуқуқбунёд, дунявӣ, иҷтимоӣ ва пе-
шрафти Ватани маҳбубамон сарҷамъу 
муттаҳид бошанд.

Соли 2021 барои Тоҷикистони ази-
замон соли махсус, яъне ҷашни бузурги 
сисолагии истиқлоли давлатӣ мебошад.

Бо мақсади истиқболи сазово-
ри ин санаи муқаддаси таърихӣ бо 
қарори Ҳукумати мамлакат нақшаи 
чорабиниҳои ободониву созандагӣ 
қабул гардидааст.

Аъзои Ҳукумат ва роҳбарони идораву 
сохторҳое, ки ба шаҳру ноҳияҳо воба-
ста шудаанд, раисони вилоятҳо, шаҳру 
ноҳияҳо ва ҷамоатҳои шаҳраку деҳот 
вазифадоранд, ки иҷрои саривақтӣ ва 
босифати чорабиниҳои тибқи нақша пе-
шбинишударо таъмин намоянд.

Бори дигар таъкид месозам, ки вази-
фаи асосии ҳар яки мо – аз Роҳбари дав-
лат сар карда, то вакилони мардум, аъ-
зои Ҳукумат, роҳбарони ҳамаи сохтору 
мақомоти давлатӣ ва тамоми хизматчиё-
ни давлатӣ – содиқона хизмат кардан ба 
халқи азизи Тоҷикистон, ҳамеша ва дар 
ҳама ҳолат дар паҳлуи халқ будан аст.

Соли 2020 бо тамоми мушкило-
таш собит намуд, ки мо барои боз ҳам 
беҳтар зистан, обод намудани Ватани 
азизамон ва тараққӣ додани давлати 
соҳибистиқлоламон неру, имконият, 
таҷриба, шароит ва захираҳои заруриро 
дорем.

Мо бояд ташаббускору ташкилотчӣ 
бошем ва саҳми бевоситаи худро дар 

ободии мулки аҷдодӣ гузорем.
Яъне корро ба хотири ободии Вата-

ни маҳбубамон тарзе ташкил кунем, ки 
дар раванди созандагӣ ҳар як шаҳрванди 
мамлакат шарик ва саҳмгузор бошад.

Ман ба неруи созандаи тамоми 
мардуми шарифи мамлакат, аз ҷумла 
ҷавонони боғайрат ва занону бо-
нувони ватандӯсту соҳибмаърифат 
эътимоди комил дорам ва дилпурона 
изҳор менамоям, ки мо ҳама якҷо бо 
заҳмати содиқонаву аҳлонаи худ то 
ҷашни мубораку муқаддаси сисола-
гии истиқлолу озодии Тоҷикистони 
маҳбубамон симои Ватани азизамонро 
то дурдасттарин гӯшаву канори он боз 
ҳам ободу зебо мегардонем.

Хурду бузурги мардуми кишвар 
бояд ҳамеша дар ёд дошта бошанд, ки 
дар шароити пуртазоду пурҳаводиси 
имрӯза ҳимояи неъмати барои ҳар 
як инсони баномус бузургтарину 
муқаддас – истиқлолу озодӣ кори 
саҳлу осон нест.

Ҳифзи ин гавҳари бебаҳо аз ҳар 
яки мо саъю талош ва кӯшишу ғайрати 
шабонарӯзӣ, нангу номуси миллӣ, 
заҳмати содиқонаву фидокорона ва 
муҳимтар аз ҳама, иттиҳоду сарҷамъӣ 
мехоҳад.

Дар шароити ниҳоят муракка-
бу ҳассоси ҷаҳони муосир мо бояд 
ҳамеша дар паҳлуи якдигар бошем ва 
ҳамдигарро дастгирӣ кунем, зеро ин 
хислати нек ба мову шумо аз гузашта-
гони некномамон ба мерос мондааст.

Мардуми шарифи тоҷик ин сун-
нати неки аҷдодиро соли гузашта, ки 
бисёр вазнину пурташвиш омад, бори 
дигар нишон доданд.

Тоҷикон яке аз миллатҳои қадимаи 
дунё ва дорои таърихи беш аз 6000- 
сола буда, ҳанӯз аз давраҳои бостонӣ 
соҳиби саводу қалам, девону дафтар, 
илмдӯсту адабпарвар, давлатсозу дав-
латдор, меъмору шаҳрсоз, шаҳрдору 
шаҳрнишин, яъне фарҳангиву тамад-
дунсоз ва ободкору созанда ба шумор 
мераванд.

Мо ифтихор дорем, ки Тоҷикистон, 
барҳақ, ватани Наврӯз, Сада, Тиргон ва 
Меҳргон аст. Ҳар кадоме аз ин ҷашнҳо 
таърихи беш аз 6000-сола дорад. Ва ин 
далел низ боиси ифтихори мост, ки 
Наврӯзи бостонӣ имрӯз ҷашни ҷаҳонӣ 
гардидааст.

Мо – тоҷикон мероси гаронбаҳову 
ҷовидонаи ҳанӯз беш аз ҳазор сол қабл 
ба ёдгор гузоштаи ниёгони худро бе 
ягон мушкилӣ мехонем, мефаҳмем, ба-
рои тарбияи наслҳои навраси халқамон 
истифода мебарем ва ба мардуми олам 
муаррифӣ мекунем.

Халқи шарафманди тоҷик нангу но-
муси ватандорӣ ва ҳисси баланди миллӣ 
дорад ва бо чунин хислатҳои неку соза-
ндаи худ метавонад иқдомоти аз имрӯза 
ҳам бештарро амалӣ карда, Ватани 
муқаддаси худро ба кишвари ободу пе-
шрафта ва ҳамқадами ҷаҳони муосир 
табдил диҳад.

Дар ин роҳи пурифтихор ба тамо-
ми мардуми шарифи кишвар, ҳамаи 
шумо – вакилони халқ, аъзои Ҳукумат, 
падару модарони азиз, хизматчиёни 
ҳарбии Қувваҳои Мусаллаҳ ва кор-
мандони мақомоти ҳифзи ҳуқуқ, аҳли 
зиё, ҷавонони далеру ғаюр ва бонувони 
ватандӯсту соҳибмаърифат саломативу 
хушбахтӣ, барору муваффақият ва ба 
Тоҷикистони маҳбубамон суботу оро-
мии пойдор ва дастоварду пешравиҳои 
рӯзафзун орзумандам.

Саломату сарбаланд бошед, 
ҳамватанони азиз!

СОЛИ ЉАШНИ БУЗУРГ
Дар ҷаласаи Шӯрои навбатии олимо-

ни донишгоҳ, ки 25-уми январи соли ҷорӣ 
шуда гузашт, ҳисоботи ректори донишгоҳ 
Амонзода Илҳом Темур аз ҷониби муови-
ни якум, муовини ректор оид ба таълим 
ва идораи сифати тањсилот, и.в. профес-
сор Тошматов Маҳмуд Неъматович ба 
аҳли толор, ки аз устодону кормандони 
донишгоҳ иборат буданд, ироа гардид.

Аз ҳисобот маълум гардид, ки соли 
2020 новобаста ба вазъи бавуқуъомадаи 
ҷаҳони муосир дар радифи солҳои 
қаблӣ барои Донишгоҳи технологии 
Тоҷикистон ҳамчун соли бобарор сабт 
гардид.

Татбиқи нуктаҳои асосии Паёми 
Асосгузори сулҳу ваҳдати миллӣ – Пе-
швои миллат, Президенти Ҷумҳурии 
Тоҷикистон муҳтарам Эмомалӣ Раҳмон, 
иҷрои дастуру супоришҳои Сарвари 
давлат зимни вохӯриҳо бо ҷавонон, 
зиёиён ва аҳли ҷамоатчигии мамла-
кат, инчунин, Қарорҳои Ҳукумати 
Ҷумҳурии Тоҷикистон, Вазорати са-
ноат ва технологияҳои нави Ҷумҳурии 
Тоҷикистон, Вазорати маориф ва илми 
Ҷумҳурии Тоҷикистон, ҷиҳати амалӣ 
гардонидани сиёсати маорифпарва-
ронаи давлату ҳукумат баҳри баланд 
бардоштани сифати таълиму тарбия 
дар донишгоҳ, тайёр кардани мута-
хассисони баландихтисоси ба тала-
боти бозори меҳнат рақобатпазир, 
афзун намудани дастовардҳои илмӣ ва 
ба ин васила саҳмгузор будан дар пе-
шрафти иқтисодиёт ва рушду нумӯи 
Тоҷикистони соҳибистиқлол мусоидат 
намуд.

Агар фаъолияти ДТТ аз нигоҳи ба-
ланд бардоштани сифати таҳсилот 
арзёбӣ карда шавад, дар ин самт 
донишгоҳ барои баланд бардоштани 
сатҳи сифати таълиму тарбия, ҷавобгӯ 
будани он ба стандартҳои байналмила-
лии таҳсилоти олии касбӣ тадбирҳои 
зарурӣ андешида, онҳоро зина ба зина 
амалӣ гардонда мавқеи худро дар фазои 
таҳсилоти олии кишвар ва берун аз он 
баланд намуда истодааст. Агар дар соли 
2018 ДТТ дар рейтинг байни 40 муас-
сисаи таҳсилоти олии касбии ҷумҳурӣ 
ҷойи 12-умро ишғол намуда бошад, пас 
дар соли 2020 мақоми 8-умро ишғол на-
муд, ки нисбат ба соли 2018 чор зина 
боло мебошад.

Бо қарори Шӯрои аккредитатсионии 
Агентии мустақили рейтинг ва аккре-
дитатсияи Ҷумҳурии Қазоқистон, аз 28 
феврали соли 2020, №49 ду барномаи 
таълимии донишгоҳ ба муҳлати 5 сол ва 
як барномаи таълимӣ ба муҳлати 3 сол 
соҳиби Шаҳодатномаи байналмилалии 
аккредитатсияи барномавӣ гардиданд.

Дигар дастоварди Донишгоҳи тех-
нологии Тоҷикистон дар соли сипари-
гашта бо назардошти ҷавобгӯ будан ба 
Стандартҳои Аврупоии Сифат таъмин 
намудани самтҳои асосии фаъолияти 
донишгоҳ бо низомномаҳо ва ҳуҷҷатҳои 
меъёрии таълимию методӣ мебошад. Бо 
супориши раёсати донишгоҳ дар ин муд-
дат зиёда аз 60 низомнома ва ҳуҷљатҳои 
меъёрии таълимию методӣ, аз ҷумла 
«Стратегияи рушди ДТТ то давраи соли 
2030», «Сиёсати сифати маълумот», «Ни-
зоми дохилии баҳодиҳии сифати маълу-
мот дар ДТТ», «Низомномаи таҳияи 
барномаҳои таълимӣ», «Қоидаҳои рио-
яи ростқавлии академӣ» таҳия гардида, 
дар Шӯрои олимони донишгоҳ тасдиқ 
карда шуданд, ки дар таърихи донишгоҳ 
нахустин мебошанд.

Баҳри баланд бардоштани низоми 
сифати таҳсилот Донишгоҳи техноло-
гии Тоҷикистон дар соли 2020 авва-
лин маротиба “Низомномаи низоми 
баҳодиҳии дохилии сифати таҳсилот дар 
ДТТ”- ро таҳия намуда онро амалӣ на-
муда истодааст.

Раёсати донишгоҳ ба яке аз самтҳои 
афзалиятноки худ дар раванди ба-
ланд бардоштани сифати тайёр наму-
дани мутахассисони баландихтисос ва 
рақобатпазир дар бозори озоди меҳнат 
дар таъмин намудани ҷараёни таълиму 
тарбия бо омӯзгорони дараҷа ва унво-
ни илмидошта аҳамияти аввалиндараҷа 

дода, дар ин самт низ ба дастовардҳои 
назаррас соҳиб гаштааст.

Иқтидори зеҳнии донишгоҳро 
50% омӯзгорони дорои унвони ил-
мидошта ташкил медиҳад, ки ин ба 
меъёрҳои муқаррарнамуда барои МТОК 
мутобиқат мекунад.

Боиси қайд аст, ки дар соли ҳисоботӣ 
омӯзгорони донишгоҳ баҳри баланд бар-
доштани сифати таълим аз усулҳои муо-
сири технологияҳои таълимӣ, аз қабили 
истифода бурдани тахтаи электронӣ, гу-
заронидани презентатсияҳо, тартиб до-
дани кроссвордҳо, глоссарияҳо, гузаро-
нидани бозиҳои касбӣ, видеофилмҳои 
фаннӣ, омӯзиши таҷрибаи мамлакатҳои 
хориҷӣ, лексия бо истифодаи усули 
«ҳуҷуми зеҳнӣ», лексия бо истифодаи 
технологияи мултимедия ва ғайра сама-
ранок истифода намуданд.

Неруи зеҳнии кишварро мутахасси-
сони маълумоти олидоштаи дар бозори 
озоди меҳнат рақобатпазир муайян ме-
намояд. Дар соли 2020 донишгоҳро дар 
умум 1117 нафар донишҷӯён хатм на-
муданд, ки аз ин 88,5% донишгоҳро бо 
баҳои хубу аъло ҷамъбаст намуданд, ки  
ин нишондиҳанда нисбат ба соли 2019 
12,5% боло рафтааст. 

Бояд қайд намуд, ки раёсати 
донишгоҳ барои таъмини иқтидори 
зеҳнии омӯзгорону кормандон 
фазои солим барқарор намуда, 
ҳавасмандкунонии омӯзгорони ҷавон 
ва унвонҷӯёнро барои дифои рисолаҳои 
илмии худ яке аз самтҳои афзалиятно-
ки фаъолияти худ қарор додааст. Ин 
иқдоми саривақтии раёсати донишгоҳ 
имкон дод, ки дар соли 2020 як нафар 
рисолаи докторӣ ва 6 нафар рисолаи 
номзадӣ дифоъ намоянд. Ҳамчунин 4 
нафар кормандони донишгоҳ ба унвони 
дотсент сазовор гаштаанд.

Дар чаҳорчӯбаи чорабиниҳои 
донишгоҳ бахшида ба «Бистсолаи 
омӯзиш ва рушди фанҳои табиатшиносӣ, 
дақиқ ва риёзӣ дар соҳаи илму мао-
риф» моҳи ноябри соли 2020 қисме аз 
кафедраҳои донишгоҳ аз аттестатси-
яи касбӣ гузаронида шуда, доир ба як 
қатор камбудиҳои ҷойдошта, қарорҳои 
мушаххас қабул гардиданд.

Дар ин радиф, тибқи нақша дар 
муҳлатҳои наздик гузаронидани аттеста-
тсияи касбии омӯзгорони кафедраҳои 
дигар дар назар аст.

Бо мақсади васеъ намудани базаи 
моддии донишгоҳ дар соли таҳсили 
2019-2020 аз ҷониби омӯзгорон ва про-
фессорони донишгоҳ  16  китоби дарсӣ, 
35 дастури таълимӣ, 23 асари илмӣ, 154 
дастури методӣ таҳия ва аз чоп баровар-
да шудааст.

Лозим ба ёдоварист, ки дар назди 
донишгоҳ Шӯрои диссертатсионии 
6D.КОА-039 бо фармоиши КОА-и на-
зди Президенти Ҷумҳурии Тоҷикистон, 
таҳти №6, аз 29.01.2018 оид ба додани 
дараҷаи илмии доктори фалсафа (PhD), 
доктор аз рӯйи ихтисос таъсис ёфта, бо 
фармоиши №41 аз 2 марти соли 2020 
фаъолияти Шӯро ба панҷ соли оянда 
тамдид карда шуд.

Дар соли ҳисоботӣ аз тарафи Шӯрои 
диссертатсионии 6D.КОА-039 панљ 
рисолаи диссертатсионии унвонҷӯён 
қабул шудааст. Аз онҳо 3 нафарашон 
рисолаҳои илмиро дифоъ кардаанд ва 2 
нафари дигар ба ҳимоя иҷозат гирифта, 
санаи дифои рисолаҳои номзадиашон 

таъйин карда шудааст.
Дар соли 2020 омӯзгорони донишгоҳ 

ба гирифтани 3 патент ва 1 шаҳодатнома 
дар бораи бақайдгирии давлатии захи-
раи иттилоотӣ ноил гардиданд.

Натиҷаҳои корњои илмї-тадќиќо-
тї (КИТ)-и олимони донишгоҳ дар 
корхонаҳои саноатӣ татбиқ шуда, соҳиби 
6 санади татбиқӣ гаштанд. Мубрамияти 
онҳо, мақсад ва навгониҳои натиҷавӣ, 
пешниҳод ва амалан истифодаи натиҷаи 
КИТ ба корхонаҳои саноатии ҷумҳурӣ, 
аз ҷумла ҶСК ВТ “Силк”-и шаҳри 
Хуҷанд, ҶСК “Сафо”-и  ноҳияи А. 
Ҷомӣ, ҶСК “Ҳосилот”-и ноҳияи Рӯдакӣ 
ва дар раванди таълимии Донишгоҳи 
техникии Тоҷикистон ба номи академик 
М.С. Осимӣ нигаронида шудааст.

Боиси кайд аст, ки маҷаллаи илмӣ-
амалии “Паёми ДТТ” ба рӯйхати Ин-
декси илмии иқтибосии Россия (РИНЦ) 
ва аз сентябри соли 2020 ба рӯйхати 
маҷаллаҳои тақризшавандаи КОА назди 
Президенти Ҷумҳурии Тоҷикистон до-
хил шудааст, ки натиҷаи асосии илмии 
диссертатсияҳои доктори (PhD), доктор 
аз рӯйи ихтисос ва номзадиву докторӣ 
бояд дар он нашр карда шаванд.

Дар донишгоҳ бо мақсади рушди 
қобилияти зеҳнӣ, татбиқотӣ, навовариву 
ихтироъкорӣ ва эҷодкории донишҷӯён, 
ки ҳамчун ҷузъи муҳимми низоми тайёр 
намудани мутахассисони баландихти-
сос мебошад, дар назди кафедраҳо 19 
маҳфили илмӣ-эҷодӣ фаъолият доранд.

Донишҷӯи курси 3-юми факул-
тети иқтисодиёт ва молия Ҷаъфар 
Сироҷов  дар олимпиадаи ҷумҳуриявии 
донишҷӯёни муассисаҳои таҳсилоти 
олии касбӣ барои дарёфти “Ҷоми Ака-
демияи илмҳои Ҷумҳурии Тоҷикистон” 
иштирок карда, аз фанни технологияи 
иттилоотӣ сазовори ҷои 2-юм гардид ва 
бо диплом қадрдонӣ карда шуд.

Донишҷӯи курси 1-уми факул-
тети технологияи иттилоотӣ ва 
коммуникатсионӣ Ятимзода Суҳроб 
бошад, дар олимпиадаи ҷумҳуриявии 
донишҷӯёни муассисаҳои таҳсилоти 
олии касбӣ барои дарёфти “Ҷоми Ака-
демияи миллии илмҳои Ҷумҳурии 
Тоҷикистон” иштирок карда, аз фанни 
химия сазовори ҷои 4-юм гардид ва бо 
ифтихорнома қадрдонӣ карда шуд.

Донишгоҳ дар соли сипаригашта 
оид ба фаъолияти инноватсионӣ ва 
технологияҳои таълимӣ ба як қатор 
дастовардҳо ноил гардид.

Дар соли 2020 аз ҷониби масъулони 
корҳои тарбиявии донишгоҳ дар самти 
корҳои идеологию тарбиявӣ як қатор 
чорабиниҳо гузаронида, бо беш аз 400 
нафар волидайни донишҷӯён суҳбату 
вохӯриҳо ташкил карда шудааст.

Бо кормандони мақомоти ҳифзи 
ҳуқуқ, судяҳои шаҳри Душанбе ва 
ноҳияи Фирдавсӣ, кормандони 
Мақомоти иҷроияи Ҳокимияти давла-
тии шаҳри Душанбе баҳри баланд бар-
доштани ҳисси худшиносии миллӣ, 
ватандӯстӣ, ифтихори ватандорӣ ва дар 
руҳияи инсонпарварӣ тарбия намудани 
ҷавонон 10 маротиба вохӯриҳо ташкил 
ва гузаронида шуданд.

Дар хобгоҳи донишҷӯён 9 маротиба 
рейдҳои экологӣ ва 8 вохӯрӣ гузаронида 
шуд, ки ба беҳтар шудани кор дар самти 
тарбия мусоидат намуд.

Бо роҳбарии масъулини корҳои тар-
биявии донишгоҳ  устодону донишҷўён 

6 ҷаласа оид ба терроризм ва экстре-
мизм, 10 ҷаласа бо донишҷӯёни тибқи 
квотаи Президентӣ таҳсилкунанда, 8 
мизи мудаввар, 4 фестивал, 7 семинари 
илмӣ-амалӣ, 4 ҳамоиш дар мавзӯъҳои гу-
ногун, зиёда аз 50 аксияву чорабиниҳои 
зиддиэпидемиологӣ (COVID-19), 6 
ҷаласа вобаста ба пешгирии коррупсия, 
13 мусобиқаи варзишӣ, 14 маротиба 
вохӯрӣ бо кураторони гурӯҳҳои академӣ 
ташкил ва гузаронида шуданд.

Дар соли гузашта 11 маротиба тамо-
шои дастаҷамъонаи намоишҳои театрӣ 
ва кинофилми “Хиёнат” ташкил карда 
шуд.

Ҷамъ, дар соли 2020 аз ҷониби масъ-
улони корҳои тарбиявии ДТТ зиёда аз 
220 чорабинӣ, вохӯриҳо, аксияҳо ва 
семинарҳо баргузор карда шуданд.

Яке аз самтҳои муҳими фаъолияти 
донишгоҳ робитаи байналмилалӣ ва 
масъалаҳои иҷтимоӣ ба шумор меравад.

Дар соли таҳсили 2020 Донишгоҳи 
технологии Тоҷикистон бо 13-муас-
сисаи таҳсилоти олии касбӣ, созмону 
ширкатҳои хориҷӣ ҷиҳати ба роҳ монда-
ни ҳамкориҳои байналмилалӣ шартно-
ма ва созишномаҳои тарафайн ба имзо 
расонидааст.

Мавриди зикр аст, ки дар соли 2020 
донишгоҳ дар амалӣ гардидани 8-лоиҳаи 
Барномаи ЭРАСМУС+ Иттиҳоди Ав-
рупо, лоиҳаи «Рушди таҳсилоти олӣ»-и 
Бонки Ҷаҳонӣ, лоиҳаи «Маълумоти 
касбӣ ва такмили ихтисос дар Осиёи 
Марказӣ»-и Созмони ҳамкориҳои бай-
налмилалии Олмон (GIZ), лоиҳаҳои 
Ташкилоти кореягии WTIT «Интиқоли 
технологияҳои коммуникатсионии 
глобалӣ», Маркази байналмилалии 
тиҷорати (ITC), фаъолона иштирок на-
мудааст, ки амалишавии бештари онҳо 
дар солҳои оянда низ идома доранд.

Бояд гуфт, ки раёсати донишгоҳ 
ҳамасола ҷиҳати дастгирии кормандон 
ва устодони донишгоҳ дар якҷоягӣ бо 
Итифоқи касабаи донишгоҳ корҳои 
иҷтимоиро хуб ба роҳ мондааст.

Дар соли њисоботї аз фонди 
Иттифоқи касаба ба 80-нафар беморо-
ну нафақахӯрони донишгоҳ 400 (чор-
сад) сомонӣ ҷамъулҷамъ 32000 (сиюду 
ҳазор) сомонӣ ва ба 70 нафар корман-
дон вобаста ба вазъи молиявӣ-иҷтимоии 
оилавӣ 21000 (бистуяк ҳазор) сомонӣ 
кумакпулӣ расонида шудааст. Дар ара-
фаи ҷашни Истиқлолияти Тоҷикистон 
бошад, аз маблағи махсуси донишгоҳ ба 
492 нафар ба ҳар як нафар 350 (сесаду 
панҷоҳ) сомонӣ мукофотпулӣ ҷудо гар-
дид, ки 172200 (яксаду ҳафтодуду ҳазору 
дусад) сомониро ташкил медиҳад.

Маҳмуд Неъматович аз номи ректо-
ри донишгоҳ Амонзода Илҳом Темур 
ба ҳайати профессорону омӯзгорон ва 
кормандон барои меҳнати софдилонаю 
содиқона баҳри рушди донишгоҳ изҳори 
миннатдорӣ намуда, дар корҳои илмию 
омӯзгориашон барору комёбиҳо орзу 
намуд ва дар хотимаи суханаш таъкид 
кард, ки вазифаҳои барои соли 2021 гу-
зошташуда ҳар яки моро водор месоза-
нд, ки кору фаъолиятамонро дар сатҳи 
боз ҳам баландтар ба роҳ монда, обрӯю 
нуфузи донишгоҳро дар сатҳи на танҳо 
мактабҳои олии пешрафтаи кишвар, 
балки берун аз он баланд бардорем.

Бо такя ба шароитҳои мавҷудаи 
имрӯза, иқтидори кадрии донишгоҳ 
ва корҳои навоварию ихтироъкории 
устодону донишҷӯён, – гуфт ӯ, – бо-
вар дорам, ки мову шумо дар амалӣ 
гардонидани сиёсати бунёдкорона-
ву маорифпарваронаи Асосгузори 
сулҳу ваҳдати миллӣ – Пешвои мил-
лат, Президенти кишварамон муҳтарам 
Эмомалӣ Рахмон, инчунин дар татбиқи 
супоришҳои Вазорати маориф ва илми 
Ҷумҳурии Точикистон, Вазорати са-
ноат ва технологияҳои нави Ҷумҳурии 
Тоҷикистон нақши муассир гузошта, 
ҷашни 30-солагии Истиқлолияти дав-
латии кишвари азизамонро бо комёбию 
дастовардҳои назаррас истиқбол меги-
рем. 

Таҳияи Р. МАСЪУД

ФАНОВАР № 1-2  (131-132), 29 январи соли 20218

Рўзнома дар ЉДММ «Мега принт»-и
 шањри  Душанбе чоп шудааст.  нашр 1500 нусха.

САРМУЊАРРИР:

Раљабалї ШАРИФОВ

МУАССИС:
Донишгоњи технологии  Тољикистон

Њайати тањририя:

Нишонии мо:
734061- ш. Душанбе, кўчаи Н.Ќаробоев 63/3

Рўзнома 04 июли соли 2017 тањти раќами 007/рз-97 дар Вазорати
фарњанги Љумњурии Тољикистон ба њисоб гирифта шудааст.

Рўзнома ба хотири риояи озодии афкор маводеро низ ба табъ
мерасонад, ки хилофи назараш аст. Аз ин рў, масъулияти аќидаи
муаллифро ба уњда намегирад.

Амонзода И.Т., Тошматов М.Н., Юсупова З.Р.,
Ѓаффоров А.А., Бобоев Х.Б., Юсупов М.Ч.

Рўзнома бо се забон:
тољикї, русї ва англисї

чоп мешавад.

Адади

ҶАШНИ САДА ПЕШХАБАРИ НАВРӮЗИ НАВБАҲОР
 «Миллати тоҷик соҳиби ойину суннатҳои бостонӣ ва фарҳанги 

қадимӣ буда, дар тамаддуни ҷаҳонӣ саҳми сазовор гузоштааст. 
Суннату ойинҳои нек ва ҷашнҳои миллии мо, мисли Наврӯз, 
Меҳргон, Сада дар тӯли таърих барои тарғиби ахлоқу маънавиёти 
созанда хизмат кардаанд. Аз ин рӯ,  зарур аст, ки дастовардҳои 
маънавию моддии мардуми шарифи мо ба феҳристи умумиҷаҳонии 
ЮНЕСКО ворид гарданд ва нақши тамаддунсози миллати тоҷикро 
минбаъд низ боло баранд».

Эмомалӣ Раҳмон

Баъди расидан ба Истиқлолият 
ва озодӣ, дар Тоҷикистон  як қатор 
суннатҳо ва ҷашнҳои миллӣ эҳё гарди-
данд, ки дар байни онҳо ҷой ва мақоми 
се ҷашни миллию мардумӣ - Наврӯз, 
Меҳргон ва Сада хосса мебошад. 
Таърихи нишонаҳои пайдоиши ҷашни 
Сада, ки марбут ба Хуршед ва тимсоли 
он - оташ мебошад, хеле қадимӣ буда, 
ба замони пеш аз ориёӣ ва ҳатто аз он 
ҳам дуртар мерасад. Ба гуфтаи бархе 
аз пажуҳандагон, ҳамин ки аз зими-
стони бузург (22 октябр то 30 январ) 
сад рӯз мегузашт, мардум ҷашни оташ, 
яъне Садаро барпо менамуданд. Онҳо 
бовар доштанд, ки лаҳзаҳои сармои 
ҷонкоҳ гузаштаасту нармию гармӣ 
вориди рӯзгори мардум шудааст. Аз 
гузаштани сармои шадид, ки неруи 
аҳриманӣ аст, хушҳолӣ карда, аз да-
шту саҳро ҳезум, бутта, хошок ҷамъ 
оварда, хирмани бузург месохтанд. Ба-
робари расидани торикӣ он хирмани 
ҳезуму хасу хошокро оташ мезаданд, 
ки аз ин оташ ҳама ҷо фурӯзон мегашт 
ва дар гирди он рақсу бозию хушҳолӣ 
менамуданд. Дар он рӯзгорони қадим 
ниёгони ориёиҳо бар он бовар буданд, 
ки ин гулхан ҳамчун неруи Ҳурмузд 
бозмондаҳои сарморо, ки марбути 

Аҳриман аст, нобуд месозад.
Инчунин дар бораи ҷашни Сада 

ривояту афсонаҳо хеле зиёданд. Бархе 
гуфтаанд, ки миёни Сада ва Наврӯз 
панҷоҳ шабу панҷоҳ рӯз аст, ки ҳамагӣ 
сад мешавад. Ҳаким Фирдавсӣ  дар 
«Шоҳнома» асосгузори ин ҷашнро 
Ҳушанг, писари Сиёмак нисбат 
медиҳад. Мувофиқи нигориши ӯ 
Ҳушанг ба мардум тарзи афрӯхтани 
оташро омӯзонид ва ҷашни Садаро 
бунёд гузошт. Ривояте ҳаст, ки гӯё 
Ҳушанг ҳангоми саёҳат бо дарбориён 
ба море дучор мешавад ва ба сӯи он 
мор сангеро мепартояд. Санг хато 
хӯрда ба санги дигар мезанад ва ота-
ше парида хору хасро месӯзонад. Ӯ аз 
шарора афкандани ду санг ба ҳайрат 
монда, онро чун шуои фурӯғи яздонӣ 
пазируфта, аз ҳамон рӯз бузургдошти 
оташро ба ҷо меоварад. Ин маросим 
ҷашни Сада номида  мешавад, ки 
онро халқҳои ориёнажод пос  дошта, 
дар арафаи фаро расиданаш гулхан-
ро меафрӯхтанд. Фирдавсӣ пазироии 
ҷашни Садаро аз ҷониби Ҳушанг чу-
нин менигорад:

Шаб омад, барафрӯхт оташ ба кӯҳ,
Ҳамон шоҳу дар гирди шоҳ он гурӯҳ.
Яке ҷашн кард он шабу бода  х(в)ард,

Сада номи он ҷашни фархунда кард.
Зи Ҳушанг монд ин Сада ёдгор,
Басе бод чун ӯ дигар шаҳриёр.
Яке аз усулҳои идгузаронии ҷашни 

Сада дар байни мардуми форсизабон 
чунин аст:

Ҷашни Садаро дар даҳумин рӯзи 
моҳи баҳман (баробари 29-30 янва-
ри тақвими мелодӣ) баргузор мекар-
данд, ки аз зимистон сад рӯз (обон, 
озар, дай ва даҳ рӯзи баҳман) мегу-
зашт. Ба  ақидаи ориёиҳои қадим 
сармо ба авҷи  баланди худ мерасид 
ва баъдан ҳаво тадриҷан ба самти 
беҳбудӣ, нармӣ  ва гармӣ мерафт. Аз 
ин рӯ, барои он ки ба кишту кори  
онҳо зараре нарасад ва чорвоҳояшон 
аз сардӣ эмин нигаҳдорӣ гар-
дад, оташро ҳамчун рамзи Ҳурмузд 
меафрӯхтанд. 

Дар бораи пайдоиши ҷашни Сада 
назарҳо гуногун мебошанд. Вале ба 
ҳар сурат пайдоиши ҷашни Сада ва 

устураҳои марбут ба он ба масъалаи 
таҷҷамуи рӯшноӣ ва оташ вобаста 
мебошад ва аз таҳаввули ташаккули 
қавмҳои ориёӣ дарак медиҳанд, ки 
онҳо ин ҷашнро аз пешиниён гириф-
таанд ва баъдиҳо онро то рӯзгори мо 
расониданд.

Яке аз шоирони тавоно Манучеҳрии 
Дамғонӣ чунин менависад:

Инак, биёмадаст ба панҷоҳ рӯз пеш,
Ҷашни Сада талояи 

Наврӯзи навбаҳор.
Ҳамин тариқ, Сада рамзи рафта-

ни нимаи зимистон аст, ки ба мар-
дум муждаи нахусти баҳор меоварад ва 
деҳқононро барои кишту кори саҳро 
омода  намуда, ба пазироии бузургта-
рин ҷашни баҳор ва истиқболи Соли 
нави аҷдодӣ - Наврӯзи оламафрӯз 
омода мекунад.

К. НУРОВА,
омӯзгори кафедраи забони тоҷикӣ

МЕРОСИ 
ҶАҲОНИИ ЮНЕСКО
То соли 2019 ба рӯйхати мероси 

ҷаҳонии ЮНЕСКО аз 167 кишвари 
узв 1121 объект (869-то фарҳангӣ, 213-
то табиӣ ва 39-то омехта) ворид шуда-
аст. Инак, рӯйхати 10 кишваре, ки дар 
онҳо аз ҳама бештар объектҳои мероси 
ҷаҳонӣ ҷойгиранд:

1. Италия -56
2. Ҷумҳурии Мардумии Чин -55
3. Испания – 48
4. Олмон – 46
5. Фаронса – 45
6. Ҳиндустон - 38 
7. Мексика – 35
8. Британияи Кабир – 32
9. Федератсияи Россия – 30
10. Ҷумҳурии Исломии Эрон – 24

Таҳияи Комрон Сафар

РЕЙЧЕЛ КАРСОН

Биологи амрикоӣ Рейчел Карсон 
яке аз чеҳраи шинохтаи олам аст, 
ки қисми бештари фаъолияти худро 
баҳри тозаву озода нигоҳ доштани 
муҳити зист бахшидааст.

Соли 1962 асараш «Баҳори ором», 
ки дар он зарари пеститсидҳо ва дигар 
заҳрхимикатҳо ба одамон ва ҳайвоноту 
наботот ба риштаи таҳлил кашида шу-
дааст, ба табъ мерасад ва ӯро шуҳраи 
ҷаҳон мегардонад.

То ин дам дигарон низ дар бораи 
хатарнокии заҳрхимикатҳо ба муҳити 
зист менавиштанд, вале танҳо ба Рей-
чел Карсон даст дод, ки ба асари худ 
таваҷҷуҳи ҷомеаи ҷаҳониро ба ин 
мушкилоти глобалӣ ҷалб созад.

Маҳз китоби ӯ сабаб шуд, ки дар 
Иёлоти Муттаҳидаи Амрико ва як 
қатор давлатҳои олам агентии ҳифзи 
муҳити зист таъсис ёбад ва ҳаракатҳо 
барои беҳбуд бахшидани вазъи 
экологӣ ҷоннок шаванд.

Таҳияи Нигина Раҳмон

ФИЗИКА ХОНДАН
 ДАРКОР…
Аз хотироти Сергей Петрович Ка-

питса аст, ки қисса мекунад:
Солҳои 60-ум як гурӯҳ олимо-

ни ядрошинос, ки ҳама докторо-
ни илм буданд, барои истироҳат ба 
баҳри Сиёҳ мераванд. Чун ба соҳил 

мерасанд, мехоҳанд саёҳаташонро бо 
нӯшбоди хотирмон оғоз бахшанд, вале 
ҳарчанд мекобанд, барои кушодани 
сарпӯши пластмассии шишаи шароб 
асбобе пайдо намекунанд. Ноилоҷ аз 
марди фақирсурате, ки поёнтар дароз 
кашида, худашро, ба қавле, офтоб ме-
дод, мадад мепурсанд.

Оворагард, ки аз наздик талбанда-
ро мемонд, аз кисааш гӯгирдеро ба-
роварда, донаи онро оташ медиҳад ва 
сарпӯши пластмасии шишаро каме 
гарм карда, ба осонӣ мекушояд.

Чун мебинад, ки олимон ба якди-
гар ҳайратзада менигаранд, ошнои 
ноошно, бо лаҳни ба худ хос чунин 
мегӯяд:

Ҳайрон нашавед, ҷанобон, дар 
вақташ физикаро хондан даркор буд, 
физикаро!

Аз русӣ тарҷумаи
 Фараҳзод Қурбоналӣ  

БУЗУРГТАРИН 
«ШОҲНОМА» - И 
ДУНЁ  ДАР ҲИНДУСТОН
РӮНАМОӢ ШУД

  Чанде пеш дар Ҳиндустон асари 
безаволи Абулқосими Фирдавсӣ 
“Шоҳнома”, ки аз рӯи ҳаҷм дар олам 
бузургтарин мебошад, муаррифӣ 

гардид. Он аз 540 саҳифа иборат буда, 
32 килограмм вазн дорад. Дарозиаш 
90 ва бараш 50 сантиметрро ташкил 
медиҳад.

Барои мураттабу муназзам карда-
ни китоб пажуҳишгарон, хаттотон ва 
масъулини бахши фарҳанги Ҳиндустон 
6 сол ранҷ бурдаанд. Коғаз, ранг ва 
сандуқчаи вижа, ки “Шоҳнома”-ро 
дар он нигоҳ медоранд, дастӣ сохта 
шуда, саҳифаҳои онро 42 минётураи 
классикӣ оро медиҳад.

Дар назар аст, ки бузургта-
рин “Шоҳнома”-и дунё дар дигар 
кишварҳои дунё низ ба намоиш гузо-
шта шавад. 

Ёдовар мешавем, ки то истилои 
Британияи Кабир адибону олимони 
Ҳиндустон ба ин забон тасаллути кофӣ 
доштанд ва ишқу алоқаи ҳиндуҳо ба 
осори гаронмояи адабиёти мо аз он 
сарчашма мегирад.

Таҳияи Бузургмеҳр Баҳодур  

ДОНИСТАН ХУБ АСТ


